Pesë nga 12 firmat e liçensuara për të nxjerrë pllakat e gurit në shpatin e malit Tomor do të largohen nga ai territor ku kanë punuar deri tani, ndërsa me përparësi do t’u caktohet tjetër vend që të veprojnë. Ky është vendimi që është marë dhe urdhëri që është dhënë nga tri  ministritë përkatëse, ajo e Ekonomisë, Tregtisë dhe Energjitikës, sipas të cilave ato janë brenda një rrezeje, e cila do të shpallet zonë e rëndësisë së vecantë për ruajtjen e burimit të Bogovës nga ndotjet.


Lajmin e ka bërë të ditur prefekti i Beratit Roland Bejko, i cili ka komunikuar urdhërin e ministrive përkatëse, ndërsa ka urdhëruar që askush tjetër përvec të liçensuarëve të mos lejohet të punojnë në karierën e malit Tomor. Tashmë rrugët që të çojnë atje do të jenë të kontrolluara edhe mjetet gjithashtu, gjë që krijon pamundësitë e abuzimeve në atë territor. 


Urdhëri bënë të ditur se firmat; MALENDI me qendër në Poliçan, ZALO me qendër në Poliçan, ALION me qendër në Berat, ZOTAJ-Z me qendër në Sarandë, ERALI më qendër në Sheq të Fierit dhe pjesërisht firma TARE me qëndër në Poliçan nuk do të lejohen të punojnë në territoret ku kanë vepruar deri tani, sepse përfshihen brenda zonës së rëndësisë së veçantë, e cila është shkak për ndotjen e ujit të burimit të Bogovës. 


Firmat në fjalë kanë kundërshtuar, por kërkesa sipas licensimit që të kthejnë në identitet zonën ku kanë bërë punime përbënë thembrën e Akilit, sipas të cilës shteti kërkon dëmshpërblimin, i cili mund të shkojë edhe më lart se shpenzimet që ato kanë bërë për të shfrytëzuar karierën e shpatit të malit Tomor.

Krizë për abonetë e urbanit në Berat

Mungesa e sasisë së nevojshme të aboneve si dhe mënyra e organizimit të shpërndarjes së tyre ka provokuar radhë të gjata dhe çmime të larta për shitjen e aboneve të muajit maji në Berat. Nga 1100 copë abone të njoftuara se do të shiteshin në Berat për shërbimin urban të qytetit janë shitur dje vetëm 850 duke u komunikuar shitja e tërë sasisë së planifikuar ndërsa radhët e shumta dhe kërkesat kanë bërë që çmimi i shtijes së tyre të shkojë deri në dyfishin.


Efektivi i policisë bashkiake të Beratit ka qenë në dispozicion të agjensisë së shitjes së aboneve në qendër të qytetit të Beratit, e vetmja pikë ku janë shitur abonetë, ndërsa njoftimi për këtë krizë të paralajmëruar ka bërë që në orët e para të mëngjesit të grumbulloheshin me qindra persona te i vetmi sportel i shitjes së tyre.


Megjithëse bashkia është munduar që të disiplinojë radhët e personave që kërkonin të pajiseshin me abone duke përdorur policinë bashkiake të Beratit katraura e paralajmëruar ka vijuar gjatë gjithë ditës së djeshme dhe ka bërë që pakënaqësitë e njerëzve të arrinin kulmin duke provokuar sherr dhe sharje për pushtetin vendor dhe atë qendror në lidhje me korrupsionin që ka përfshirë strukturat e tij.

Bashkia e Beratit ka njoftuar për shitje të një sasie të kufizuar abonesh për qarkullimin me shërbimin urban qytetës ndërsa shifra e publikuar ka qenë shumë herë më e vogël se e zakonshmja dhe shitja e aboneve është bërë pikërisht të shtunën në prag të përfundimit të muajit duke provokuar amulli dhe radhë që u kanë kujtuar beratasve kohët e para viteve 1990 kur në krye të ish komitetit të partisë së rrethit ishte kryebashkiaku i sotëm i Beratit z Fadil Nasufi. Ndërkohë që qindra nxënës shkollash dhe prindër të tyre si dhe punëtorë që janë punësuar në ndërmarrje private në periferi të qytetit kanë pritur radhën për të blerë një abone kanë pasur fatin e mirë që vetëm një pakicë e tyre të sigurojë biletën 600 lekëshe, ndërsa disa të tjerë kanë siguruar atë me dyfishin e çmimit. 

200 NXENES TE NJE SHKOLLE, TE SEMURE ME SHYTA, MESUESIT VAZHDOJNE MESIMIN

Prej mese nje muaji, me shume se gjysma e nxenesve te nje shkolle 9 -vjeçare, ne fshatin Çiflik te komunes se Poshnjes, jane infektuar nga semundja e shytave. Perhapja ne mase e semundjes infektive te nxenesit ka ardhur kryesisht nga kontaktet mes femijeve te semure, te cilet pas nje mjekimi popullor te kryer nga prinderit e tyre, i jane rikthyer mesimit per shkak te mungesave, numri i madh i te cilave mund te sillte perjashtimin e tyre nga shkolla. 


Prinderit e femijeve, te prekur nga kjo semundje, kane kerkuar prane drejtorise se shkolles mbylljen e saj deri ne nje permiresim te situates, por kerkesa e tyre nuk eshte marre parasysh. Keshtu, ata jane detyruar t’i dergojne femijet ne shkolle edhe te semure, me qellim qe te shmangnin perjashtimin nga shkolla. Deri tani mesohet se ne kete shkolle jane rreth 200 nxenes te prekur nga semundja e shytave. 


VUANTE NGA DEPRESIONI, HIDHET NGA KATI I KATERT 38 -VJEÇARI

Nje 38- vjeçar nga lagjja “Kushtrim” i qytetit te Beratit eshte hedhur nga kati i katert. Burime te policise se ketij qyteti bejne te ditur se rreth ores 02.00, 38- vjeçari Fatos Dyrmishi ka tentuar te vetevritet duke u hedhur nga kati i katert i pallatit ku banonte. 38 -vjeçari banonte ne katin e dyte, por mbremjen vone te se henes, pasi eshte siguruar se pjesëtaret e familjes po flinin, ai ka dale nga shtepia dhe eshte ngjitur ne katin e katert nga ku edhe eshte hedhur. 


Pasi kane ndier zhurme, familjaret jane ngritur me shpejtesi dhe kane pare ne dhomen ku flinte 38- vjeçari, por nuk e kane gjetur aty. Ata kane zbritur shkallet me shpejtesi dhe e kane pare ate te shtrire perpara oborrit te pallatit i teri i mbuluar ne gjak. I plagosuri eshte derguar menjehere per ne spitalin e qytetit, ku i eshte nenshtruar nje nderhyrjeje kirurgjikale. Mjeket bejne te ditur se gjendja shendetesore e 38 -vjeçarit eshte e rende pasi ka marre plage te medha ne trup. 


Ne vendngjarje kane shkuar grupi hetimor e mjeku ligjor dhe nga hetimet e kryera eshte konstatuar se 38- vjeçari vuante prej kohesh nga depresioni qe prej 8 vjetesh, kur ai kishte qene emigrant ne Geqi. Pasi kishte mbledhur nje shume lekesh ne ate kohe, ai ishte nisur per te ardhur prane familjes, por gjate rruges ai eshte grabitur nga disa persona te cilet per t’ia arritur qellimit te tyre, e kane goditur ne koke dhe e kane lene pa ndjenja. 


QIRIRI I PASHKES DJEG BANESEN, SHPETON 70 VJECARJA

Nje qiri i ndezur per festen e Pashkeve ka djegur banesen e nje te moshuare qe jetonte e vetmuar, e cila gjithashtu eshte rrezikuar nga flaket. E moshuara Polikseni Taçi, banore e lagjes “Donika Kastrioti”,ka ndezur nje qiri per pashket. Taçi e kishte vene qiririn mbi nje komo ku ndodheshin dhe ca rroba. 


Qiriri eshte rrezuar  mbi komo ku kane marre flake rrobat qe ndodheshin aty. Me pas zjarri eshte perhapur ne rrobat e tjera te dhomes duke krijuar tym dhe flake te medha. E moshuara eshte ngritur nga krevati dhe ka kerkuar ndihme, e cila i eshte dhene menjehere nga komshinjte. Pasi kane hapur me force deren e jashtme, komshinjte e saj kane hyre ne dhome dhe e kane nxjerre menjehere jashte. Pas pak minutash ka mberritur edhe zjarrfikesja e lajmeruar nga banoret e pallatit, e cila ka shuar zjarrin.
  USHTARET DHUROJNE GJAK NE SPITAL

Rreth 100 ushtare te Bazes Ajrore te Kuçoves dhurojne gjak ne ndihme të të semureve ne spitalin e Beratit. Nisma eshte iniciuar nga organizata e Kryqit te Kuq. Spitali i Beratit prej kohesh kishte dhene alarmin per mungesen e gjakut. Burime nga spitali bejne te ditur se kjo gjendje eshte krijuar si pasoje e largimit te dhuruesve te gjakut, te cilet kerkojne rritjen e cmimit te gjakut, i cili sipas tyre eshte ne vlere qesharake. 


Ndersa behet e ditur se drejtoria e spitalit nuk ka fonde te veçanta per blerjen e gjakut. Mungesa e gjakut ne kete spital ka qene gjithmone problem per mjeket dhe pacientet e ketij rajoni, te cilet shpesh jane ndihmuar nga spitali i Lushnjes. 

Dilaver Xhelili
Çlirohet” kolektori, rrafshohen 20 ndërtime

Filloi prishja e 163 ndërtimeve pa leje në Kuçovë

Policia e Ndërtimit ka filluar prishjen e ndërtimeve pa leje mbi kanalin kolektor të ujërave të larta, që fillon nga fshati Goraj dhe përfundon në lumin Osum, duke përshkuar 4 fshatra të komunës Perondi dhe një lagje të bashkisë të Kuçovës. Sipas burimeve zyrtare nga policia ndërtimore, mësohet se ky është fillimi i fazës së dytë, e cila do të vazhdojë deri në përfundimin e prishjeve e të gjitha ndërtimeve pa leje, të cilat në shumë raste janë bërë shkak i përmbytjeve të dhjetëra hektarë me tokë dhe shtëpi banimi, deri në dy e tri lagje të këtyre fshatrave. Po sipas burimeve në të gjithë aksin e kanalit mbi bankinë dhe brenda në kanal do të prishen të gjitha urat bankinë dhe urat me diametër të vogël, që nuk lejojnë kalimin e ujërave të larta si dhe muret dhe ndërtimet e tjera mbi bankinën e kanalit të ujërave të larta. Para disa ditësh fadrona e policisë ndërtimore, e marrë “hua”, ka prishur rreth 20 ndërtime pa leje në pjesën e rrugës nga Meteori deri në derdhje të lumit Osum, që përshkon fshatrat Meteor dhe Tapi të kësaj komune, të cilat janë 6 ura bankinë, tri ndërtime mure betoni dhe me blloqe që kanë përvetësuar bankinën si dhe një pjesë të serave të dy fermerëve që i kanë ndërtuar mbi këtë bankinë. Në gjatësinë e bankinës së kanalit do të prishen 163 ndërtime pa leje. Kreu i policisë ndërtimore, Rezart Dollani, bëri të ditur se “ky aksion do të vazhdojë deri në përfundimin e prishjes së të gjitha ndërtimeve pa leje, ndërsa pronarët e këtyre ndërtimeve i kemi lajmëruar sipas ligjit 15 ditë para, duke u dërguar vendimet pranë vendeve ku kanë ndërtimet si dhe në shtëpitë e tyre”.
Sherri për punonjësen e gjendjes civile lë pa certifikatë banorët
Konflikti mes Prefekturës dhe Bashkisë së Urës Vajgurore ka mëse dy javë që dhjetëra banorë të bashkisë të Urës-Vajgurore, vazhdojnë të sorollaten sa në institucionin e prefekturës, sa në zyrat e bashkisë, për t’u pajisur me certifikatat që u nevojiten. Shkak për këtë sorollatje dhe pritje të tejzgjatur të dhjetëra banorëve, që thuajse çdo ditë presin para prefekturës për orë të tëra për të marrë dokumentin zyrtar, është se punonjësja e gjendjes civile e bashkisë është e pushuar nga puna nga grupi i kontrollit të Drejtorisë së Përgjithshme të Gjendjeve Civile, me motivin “falsifikim të akteve të gjendjes civile”. Kanë kaluar tre muaj nga ky akt kontrolli si dhe tre muaj nga shkresa që Ministria e Brendshme i ka dërguar prefektit të Beratit për zbatimin e akt-kontrollit, ku i kërkonte që Irena Dhaskali të lirohet nga detyra e punonjëses së gjendjes civile. Madje, grupi i kontrollit në aktin ligjor ka thënë se, meqenëse punonjësja është me një vit punë në këtë zyrë dhe nuk ka përvojë, vetëm të largohet nga kjo punë. Edhe pse kanë kaluar deri në ditën e djeshme mbi tre muaj dhe ministria ka dërguar edhe shkresën e dytë, pasi ka pasur ankesa për mosplotësimin me dokumente të gjendjes civile për banorët, ende bashkia e Urës Vajgurore nuk e ka larguar nga detyra punonjësen 

Do t’u kthej besimin shqiptarëve të zhgënjyer nga qeverisja e Nanos dhe Berishës

Intervistë me zotin Lefter Maliqi, kordinator i LSI-së për qarkun e Beratit

Lëvizja Socialiste për Integrim nuk iu bashkua koalicionit të majtë të sapoformuar. Do të dilni vetëm në  zgjedhjet lokale?

LSI është forca më e dëmtuar  nga zgjedhjet e 3 korrikut për shkak të megadushkut, trafikimit të votave, partive të tjera fantazmë për elektorat. Megjithë vjedhjet e bëra me 9% që doli LSI pa megadukshku, do kishim 16 deputetët, që do të thotë forca e tretë politike pa të cilin nuk mund  të krijohej qeveria. PS gjithë luftën e saj politike e drejtoi ndaj LSI, me kërcënime, shantazhe, heqje njerëzish nga puna deri te shpifja në gazetën ZP se 40 kandidatë të LSI-së kanë dhënë dorëheqjen. Ne kemi qenë dhe jemi për bashkëpunim, por në bazë të një platforme: heqja dorë nga megadushku (trafikimi i votës së shqiptarëve), bërja e reformës zgjedhore, distancimi i PS nga qeveria  e saj e kaluar dhe nga monopolistët dhe me programe të qarta bashkëpunimi. Por PS nuk po i zbaton, por bën bashkimin e së majtës me PSD-në, PAD-në dhe PDS-në me të  cilët dështoi më 3 korrik dhe bashkë me ta dhe Xhuveli dhe PBDJ. Ne jemi të hapur për bashkëpunim, por me rregulla loje të barabarta. Ne jemi të gatshëm të konkurojmë në të gjitha komunat dhe bashkitë, pasi përfa-qësohemi nga njerëz me vlera që kanë një mbështetje të gjerë në bazë, ku  numri i anëtarësisë është rritur ndjeshëm, pasi shpreson te LSI-ja.


Ditën e premte pamë një spektakël të vërtetë të LSI-së, ku në tërë atë hare, muzikë, flamuj e simbole, një grup i madh i social-demokratëve iu bashkua LSI-së. Cili është komenti juaj?

Dje LSI-ja e kryeqytetit organizoi një takim festiv ku morën pjesë mbi 4000 simpatizantë të LSI-së me rastin  e përfundimit të strukturave të LSI-së në Tiranë dhe të pranimit  të 800 anëtarëve të  rinjë në kryeqytet. E veçanta e takimit ishte edhe bashkimi i PSD (Partisë Socialdemokrate të reformuar) e cila shpreson vetëm te kjo forcë e shpresës së shqiptarëve, si dhe për herë të parë u krijuan të gjitha organizatat e LSI-së në Tiranë që nuk kanë qenë më 3 korrik. Them kështu, pasi edhe në qarkun e Beratit pas 3 korrikut ne kemi krijuar 62 organizata që s’i kemi pasur, po kështu edhe 65 anëtarë të rinjë ku numri i anëtarësisë në Berat është 3620 anëtarë, po kështu ka përfunduar organizmi  në të gjithë  Shqipërinë. Ky takim festiv në Pallatin e  Kongreseve do të shoqërohet me një miting të madh në sheshin  “Skëndërbej” në Tiranë më14 maj, ora 18.00 pasi shqiptarët janë të zhgënjyer nga qeverisja e Nanos dhe e Berishës.

A do të  kandidoni në zgjedhjet lokale? Cilët janë arsyet e kandidimit?

Në radhë të parë si koordinator i qarkut të Beratit dhe si anëtar i komitetit drejtues kombëtar të LSI-së dua të sqaroj se në Berat ka përfunduar në të gjitha komunat dhe bashkitë për zgjedhjet e strukturave drejtuese dhe jemi në fazën e  përzgjedhjes së  kandidatit për kryetar komune dhe bashkie si dhe të këshilltarëve, pasi  kemi besim që do të dalim forca e parë  në Berat, pasi këtë e treguam edhe më 3 korrik. Këtë e them edhe për arsye se jemi më të përfaqësuar se kurrë dhe më të organizuar dhe kësaj radhe janë interesat e vetë popullit të Beratit. Lidhur me pyetjen tuaj unë kam dëshirë, kjo do të varet nga strukturat e LSI-së në bazë dhe në qendër, që të kandidoj në komunën e Otllakut. Arsyet janë që më 3 korrik unë dola fitues në këtë komunë duke pasur kundër shtetin, pushtetin lokal, lekët e hedhura, etj. dhe kam një detyrim të madh moral për banorët e kësaj komune, të cilët kanë besim te aftësitë, këmbëngulja, vlerat e mia intelektuale që unë kam dhe unë këtë votë që më dhanë më 3 korrik dhe që do më japin  më shumë në zgjedhjet lokale, do t’ia shpërblej vetëm me punë duke qenë njeri popullor, pranë halleve të tyre në hidhërim e gëzim, në fatkeqësi të ndryshme duke u dhënë shpresën për ndërtimin e rrugëve, kanalizimeve, fushave të sportit, gjelbërimet, vendeve të argëtimit për të moshuarit e të rinjtë si dhe me punën time duke sfiduar dhe nxitur kryetarët e tjerët të komunave dhe bashkive. E them këtë pasi duke punuar në 10 rrethe të Shqipërisë, unë gëzoj respekt në njerëz të politikës së majtë apo të djathtë, biznesmenë, shoqata të ndryshme humanitare në mënyrë që të kthehem në një lypës për të ndërtuar komunën e Otllakut, pasi ashtu si lyp  votën te njerëzit, ashtu duhet të kthehesh në lypsar në kuptimin figurativ për të  bërë sa më shumë për zonën. Të kenë besim të patundur, pasi edhe të ardhurat e komunës do të përdoren vetëm për interesat e votuesve pa dallim në janë të majta apo të djathta, jemi të gjithë të një gjaku, jemi shqiptar.


Flitet se deputeti Braçe, pasi mori mandatin e deputetit, duke ju vlerësuar si kundërshtar të fortë gjatë fushatës 2005, ju ka ftuar për një drekë. Çfarë biseduat gjatë kësaj dreke?

Besoj se kjo është pyetje provokuese për të pasur reagimin tim. Unë nuk kam pasur dhe nuk kam gjë personale me individin Braçe. Unë kam  qenë konkurent i tij në politikë, por shpifjet e tij në fushatë elektorale dhe veprimet e fundit duke provokuar 3 incidente me mua pas tre korrikut, tregojnë se ai ngelet i vogël si politikan dhe unë dua që t’i tregoj zonës se jam  shumë herë më i mirë se ai, pasi ai shpif, nuk qan hallet e popullit, por tallet dhe i fyen, ka abuzuar me pushtetin, dhe s’ka asnjë lidhje me zonën, të jenë të bindur që ai i bleu dhe i vodhi votat dhe s’ka kurajo të konkurojë në Korçë në vendin e tij të origjinës. Ky tip komiku është shumë i keq dhe hakmarrës në shpirt dhe ka mbështetur dhe mbështetet nga njerëz të korruptuar. Unë do të vazhdoj të konkuroj me ndershmëri, pasi jam i bindur që e drejta gjithmonë fiton.


Si oficer policie, cili është komenti juaj për  luftën kundër krimit dhe sukseset  e fundit të MPB-së?

Lidhur me veprimet e policisë kam thënë se ajo po të lihet e lirë nga politika,  korr suksese në luftën ndaj krimit, por akoma edhe për disa  vjet kjo s’ka për të ndodhur në Shqipëri. Goditjet e fundit janë për t’u përshëndetur, pasi kanë qenë  banda që edhe qeverisja e PS-së i ka ditur dhe s’i ka goditur, dhe z. Meta vetë i ka përshëndetur veprimet e fundit të policisë. Por duhet të vazhdoj me këtë  vetëm në të gjithë vendin.


Cili është mendimi juaj si opozitar për qeverisjen e djeshme të PS-së? Po për koalicionin e sotëm?

Ne u ndamë nga PS-ja për shkak të qeverisjes së keqe vitet e fundit dhe se nuk po luftoheshin monopolet dhe kjo qeveri i shërbente vetëm një grupi njerëzish dhe jo shqiptarëve. Për qeverisjen e sotme,  i vetmi sukses është vetë lufta ndaj krimit, por deri tani nuk ka mbajtur premtimet e dhëna, duke mashtruar popullin dhe duke e lënë  nga dita në ditë më të varfëruar dhe  këtë e ndiejmë edhe në Berat. Berisha do të jetë vetë i pari dhe nuk tërhiqet sado që gabon. Ndërsa Nano pavarësisht  keqqeverisjes herë pas here jepte dorëhqeje dhe linte kryeministra  të rinj të suksesshëm si Meta e Majko.


Cilat janë idetë tuaja për Beratin, për politikat e zhvillimit? Ku e mbështesni betimin  tuaj për një rezultat të mirë në zgjedhjet lokale të LSI-së?

Berati është qytet me vlera që njihen në të gjithë vendin. Por ne duhet të mbështesim bijtë tanë të cilëve u  dhimbset më shumë Berati, të mos lëmë intelektualët beratas të emigrojnë. Berati ka vite që komandohet nga ja-banxhinjtë, duhet, si beratas që jemi, të  hedhim poshtë fjalën  prapaskenat e beratasve. Por duhet të bashkohemi dhe  të votojmë bijtë tanë se ata janë më të dashur, më të mirë  dhe më dashamirës dhe krenarë për vendin e tyre të lindjes, qytetin me vlera muzeale mbi 2400 -vjeçar.


Unë kam besim  tek vetja dhe tek Zoti. Kam besim  te vetja, pasi luftën e çoj deri në fund dhe nuk tërhiqem, por jam këmbëngulës për t’i çuar të drejtën në fund, po  kështu Zoti është gjithçka, ai që beson në Zot, beson në fitore, beson në një jetë më të mirë, beson te njerëzit e ndershëm që Zoti i jep jetë, shëndet, familje e gjithçka, ndërsa njerëzit që nuk besojnë në Zot janë ata që i shkelin parimet e tij, duke vjedhur, vrarë, bërë mëkate që Zoti herët apo vonë i shikon. Zoti thotë që njeriut të keq mos i bëj as mirë as keq, por mos i harro emrin. Është Zoti ai që e dënon, në jetë, duke e lënë të vtmuar, pa moral apo duke i sjellë sëmundje, aksidet etj. Kurse njeriu i mirë i Zotit vuan, por fiton, ka moral, është me vlera dhe i repektuar në shoqëri, ndihmon të tjerët, ka  familje të shëndoshë dhe nuk është e largët dita që Zoti i jep dorë duke e çuar në vendin e duhur.


Plot 300 milionë lekë të vjetra është borxhi që 30 subjekte fizike dhe juridike i kanë bashkisë së Urës-Vajgurore, nga pagesat e pashlyera gjatë dy vjeteve të fundit. Sipas bashkisë, vendin kryesor në këtë borxh e zënë disa firma të guroreve e karburanteve, të cilat ende nuk kanë paguar taksat e bashkisë. Kryetari i kësaj të fundit, Agim Bregu, tha për gazetën se mospagimi i taksave të subjekteve private ka ardhur edhe si rezultat i moskoordinimit të punës së degës të Tatim-Taksave me bashkinë. “Për disa nga këto firma, dy muaj më parë bëmë edhe dosjet përkatëse, të cilat ia kemi përcjellë prokurorisë për ndjekje penale, por para disa ditësh ajo na u përgjigj se nuk kishte gjetur elementë të veprës penale. Ne ia kemi dërguar sërish dosjet prokurorisë”, tha Bregu.


Vetëdorëzohet në polici bariu që plagosi oficerin e repartit ushtarak të aviacionit, mbrëmjen e së dielës. Vetëm disa orë më pas, rreth mesnatës, 27- vjeçari, A. Sh. banor i fshatit Perondi, shkoi vetë në polici dhe deklaroi atë që kishte bërë: “Unë e plagosa oficerin Shpëtim Omeri dhe jo babai im që është shpallur në kërkim”. 

Ai tregoi se nuk kishte duruar dot që oficeri i kishte bërtitur të atit për të nxjerrë tufën e dhenve nga territori i repartit ushtarak, ndaj e qëlloi disa herë me thikë në krah. Omeri mori mjekime në spital dhe nuk pati rrezik për jetën. Kurse Shurdha u akuzua për plagosjen e tij.


Një çoban plagosi mbasditen e djeshme një oficer, pas një grindjeje për tufën e tij të dhenve. Ngjarja ndodhi rreth orës 18.00, në territorin e repartit ushtarak të aviacionit në qytetin e Kuçovës. Luto Shurdha, banor i fshatit Perondi, gjatë grindjes me oficerin e repartit, Shpëtim Omeri, e plagosi atë me thikë në krah. Pas kësaj ai u largua me shpejtësi nga vendi i ngjarjes. Oficeri i repartit ushtarak u dërgua me shpejtësi në spital. Policia tha se dy burrat u grindën ngaqë barriu 35-vjeçar i kishte futur dhentë në territorin e repartit ushtarak, për t’i kullotur. Ushtari i shërbimit i ka kërkuar që ai t’i largonte, por bariu nuk ka pranuar, kështu që rekruti lajmëroi oficerin e rojes. Shpëtim Omeri e ka urdhëruar Shurdhën të largojë tufën, por me sa duket kjo e ka acaruar bariun. Ai ka nisur të zihet me ushtarin dhe Omeri, 24 vjeç, ka hyrë që t’i ndajë. Në një moment 35-vjeçari nxori një thikë dhe ia nguli oficerit tri herë në krah. 


Mjeku kirurg Eduard Bejko tha se oficerit i ishin prerë ligamentet dhe tendinat e dorës si dhe të disa muskujve. Omeri qëndroi në spital disa orë dhe në 21.00 doli për të vazhduar kurimin në shtëpinë e tij, në qytetin e Kuçovës. Policia tha se po kontrollon zonën për të kapur bariun.

POLICAN, NJE SHKOLLE PER FEMIJET E NGUJUAR
Qyteti i Poliçanit do te kete nje vendstrehim te posaçem per femijet e kesaj zone te cilet jane te detyruar qe, jo per faj te tyre, te rriten te ngujuar. 


Ministria e Punes dhe Banka Boterore kane akorduar nje fond prej 200 mije euro per rikonstruksionin e ish -godines se spitalit te qytetit te Poliçanit, e cila tashme do te jete nje strehe per femijet e ngujuar. Kjo godine do te sherbeje si vend strehimi, por edhe si shkolle per femijet e ngujuar nga hasmeria, te cilet jane nga zona perreth. 


Tashme ambientet jane restauruar dhe pershtatur me se miri dhe pritet vetem shtatori per fillimin e vitit arsimor. Fillimisht mendohet qe aty te vendosen 100 nxenes. Nderkohe, nepemjet Ministrise se Arsimit dhe drejtorive arsimore neper rrethe, jane bere edhe listat perkatese per nxenesit qe do te vendosen ne keto ambiente strehimi dhe shkollimi, ne qytetin e Poliçanit. 


Sipas kryetarit te Bashkise se Policanit, Adriatik Zotka, kontigjenti i pare do te mberrije ne muajin korrik, dy muaj para fillimit te vitit shkollor, me qellim qe femijet te ambientohen me banesen dhe qytetin e ri ku do te jetojne. Sipas kreut Zotka, femijet ketu do te jene te sigurte, pasi veç rojeve private, me interesimin edhe te ministrit te Brendshem, Sokol Olldashi, prane kesaj godine do te ngrihet edhe nje poste policie.
I SEMURI MENDOR DJEG SHTEPINE E KUSHERIRIT
Nje 29- vjeçar, i semure menderisht, nga fshati Zhitomi i Madh, ne komunen Terpan, i ka vene zjarrin baneses se kusheririt te tij duke shkaktuar djegien e plote te saj. Djegia e baneses se 40 -vjeçarit, Petrit Qorri, eshte konstatuar te enjten ne mengjes nga banoret e fshatit, te cilet po dilnin per ne pune, pasi familjaret nuk kishin qene ate nate ne shtepi. Banesa qe u shkrumbua nga i riu me probleme mendore, ndodhej ne periferi te fshatit, larg shtepive te tjera ndaj askush nuk e kishte degjuar zhurmen e zjarrit apo pare flaket e tij. 


Ne oret e para te mengjesit te se enjtes, banoret kane njoftuar ne polici per banesen e djegur dhe ne vendin e ngjarjes ka shkuar grupi hetimor, i cili kreu veprimet proceduriale. Nga hetimet paraprake te policise u konstatua se banesa e 40- vjeçarit Petrit Qorri eshte djegur nga kusheriri i tij Fejzi Qorri. Pas zbulimit te autorit policia menjehere ka bere ndalimin ne banesen e tij rreth ores 08.00 te mengjesit. Ne komisariat mesohet se 29- vjeçari ka deklaruar se e kishte djegur banesen e kusheririt te tij, pasi ky i fundit e kishte inat. 


“Une e dija se kusheriri im ishte ne shtepi duke fjetur gjume, prandaj e dogja shtepine qe te digjej edhe ai brenda, pasi nuk e shihja dot me sy”, mesohet te jete shprehur 29- vjeçari. Gjate hetimeve te policise ka rezultuar se 29- vjeçari Fejzi Qorri, vuante nga problemet mendore. 29- vjeçari eshte shoqeruar per ne spitalin psikiatrik te Vlores. 


Burime te policise bejne te ditur se ne rrethin e Beratit figurojne te regjistruar 5 persona me te meta mendore, qe jane shume te rrezikshem per komunitetin e Beratit. Disa here keta persona kane kryer akte dhune tek shtetas te ndryshem apo tek familjaret e tyre. Disa here policia i ka shoqeruar per ne spitalin psikiatrik te Vlores, por pas nje kohe te shkurter ata jane nxjerre nga pavionet perkatese. 

Dilaver Xhelili 

Një protestë e pakuptimtë
Mbase nga tërë shtresat e profesionet që ushtrohen sot në këtë vend, s’mund të kenë të drejtë të protestojnë vetëm disa veteranë, të bërë të tillë me dokumenta fallco që për vite i kanë vjedhur shtetit qindra lekë. Nuk duhet të protstojnë as për një gjë. Pas tyre, nuk duhet të protestojnë për paga të ulta infermierët e mjekët. Po kështu nuk duhet të protestojnë as farmacistët. E dimë të gjithë se po nuk dhe lekë nuk bën dot as gjilpërën e as serumin në  kohë dhe ashtu  siç duhet. Ashtu siç nuk mund të vizitohesh  e operohesh po nuk pagove dhe kur nuk t’i  kërkon njeri. Por, po i dhe, nuk i refuzon kurrë kërkush. Fjalën e kemi këtë herë  për revoltën e farmacistëve. Si profesion që në kohën e diktatorit  ka qenë profesion i privilegjuar për bijtë e bija komunistësh a drejtorësh. Kush nga ndonjë familje me pak, fare pak ama, me ndonjë “njollë” në biografi, qoftë dhe si i pasur, shkoi e u bë farmacist? Nejse ato qenë kërkesa të kohës dhe nuk e zhbëjmë dot. Pasojën e ka nga pas. Nga kjo kategori, do pranuar se mbi  90% janë të lidhur me  PS, me të majtët, qofshin këto të Ramës, Gjinushit, Metës apo të Paskalit, ka tek-tuk dhe ndonjë të djathtë, por që i vetëm  nuk ka peshë e mundësi të ndryshojë as rrjedhën e as mendimin e kolegëve. Ka nja dy-tre muaj që ka nisur  një “sherr” midis farmacistëve dhe Ministrisë së Shëndetësisë. Puna është se farmacistët nuk pranojnë një përqindje fitimi prej 29%, sa mendon ministria, por duan 34%, pra, të fitojnë 34 lekë në 100 lekë (të vjetra gjithnjë). A për këtë 5% bëhet ky sherr? Thua se ky 5% do t’i lëjë pa bukë, siç tha  në një intervistë kryetarja e sindiaktës së farmacistëve, që nuk kishte as kontratë me ministrinë, për të shitur barna të rimbursushme. Vëllezër e motra, bijë e bija  farmaciste nuk janë  pak 29 lekë fitim për çdo 100 lekë. Mendoni se sa dhjetëra mijëra lekë bëni xhiro në ditë. Dhe sa 29 lekësha ju dalin mbi çdo  100 lekëshe. Më thoni ju lutem sa farmaciste, ato kolibe që morën nga diktatura që i shkolloi nuk i kthyen në dyqane moderne e duke i zgjeruar? Më thoni ju lutem se sa farmacistë nuk bënë dyqane (lokale) lluksoze për të tregtuar barnat? Më thoni sa farmacistë kanë blerë lokale të reja e sa farmacistë e mjekë nuk kanë blerë shtëpi qindramilionëshe? E pra, ai 5% nuk ju prish fare punë. Ju lutem më thoni sa para keni fituar në mënyrë të paligjshme duke shitur nëpër farmacitë tuaja dhe shampo dhe këna dhe detergjent rrobash e çdo gjë që kishit  mundësi t’i mbanit nën banak (sigurisht mbase jo të gjithë), por pjesa më e madhe po? Ishin pikërisht këto xhambazllëqe që ju pasuruan ju në radhë të parë dhe mjekët që lëshonin recetat. Qe ajo loja e ndyrë e Fatos Nanos, që i rimbursoi 100% barnat pa derdhur një lekë në Institutin e Shëndetit Publik. Dhe jo më kot e bëri këtë. E bëri pikërisht për të vënë në vështirësi qeverinë demokratike që i ka dalë për zot t’i thotë ndal korrupsionit. Zotërinj, ku është ish-prefektja e Beratit?! Që keni shirë ju nuk është faji juaj. Është faji i atyre  që duhet t’u  zbulonin se çfarë shisnit përpos  barnave. Po në një qeveri, nën udhëheqjen e një partie, që korrupsionin e kish ngritur në sistem, patjetër që ju do të gjenit shesh e të bënit përshesh. Më thoni ju lutem, përse pranonit dhe tregtonit barna të skaduara, ose në prag skadence, ose pa efektshmëri të lartë si barna nga Qipro, Malta, India e Pakistani e dreqi me të birin? Ka rrezik, që ata grosistët tuaj, t’i  kenë marrë gati falas, vetëm që  t’ua hiqnin nga depot se duhet të paguanin goxha për t’i groposur. Po kështu dhe ju mund t’i keni marrë gati falas e na i keni shitur si frëngu pulën. Shkoi një fqinja ime të marrë barnat. Nuk ia dhanë të rimbursueshme. Bluza e bardhë, që duhet të bënte  betimin e Hipokratit i tha me mirësjelljen e saj: “Vdis, nëno! Po t’i dhash unë me këtë çmim, humbas 1000 lekë të vjetër.” Kësaj i thonë të vdesësh për 1000 lekë. Ku ka humanizëm më të madh se sa ky alla komunist? Më keq akoma. Dhe komunistët kur kapnin ndonjë nga ata që vinin përtej detit për t’i rrëzuar, po të ishte i plagosur, më parë e mjekonin, e shëronin, paçka se pastaj e vdisnin duke e rrahur a pushkatuar. Njerëzit njihen pikërisht te kuptimi që i japin shprehjes: të hash sa të ngopesh e jo sa të vjellësh. Sido që të jetë, qeveria do ta gjejë zgjidhjen. Por ne njohëm dhe humanistët tanë.

Bujar Orizaj
Formimi qytetar i nxënësve të shkollës së mesme

Howard  Gardneri, një nga psikologët më të njohur  në ditët e sotme mbron tezën se shumica e nxënësve për shkak të të mësuarit të papërshtatshëm nuk kuptojnë shumicën e gjërave që ata kanë mësuar në shkollë. Për shkollën tonë vlen ky konstatim i psikologut të njohur amerikan, por ajo që është edhe më shqetësuese, nxënësit tanë për shkak të fatit tonë historik, prapambetjes së kurrikulës, kanë një formim që jo vetëm lind moskuptime, por në mjaft raste sjell edhë keqkuptime. Vendi tani ka hyrë në rrjedha të integrimit europian dhe shkolla ka për detyrë që, në mos t’u prijë këtyre integrimeve, të paktën të mos i pengojë. Para shkollës sonë del detyrë formimi i qytetarëve të nesërm të Europës së Bashkuar. 


Natyrisht kurrikula aktuale ende nuk i përgjigjet më së miri një formimi të tillë, por një mësues i kujdesshëm dhe i vetdijshëm për synimin e shkollës sonë mendoj se gjen hapësirë për të realizuar këtë lloj formimi që do t’u shërbejë nesër qytetarëve për të konkuruar në tregun e punës, për t’u integruar në botën e qytetruar.
Ndryshimi nis te tekstet që studjohen dhe analizohen

Po sjell një shembull nga përvoja si mësues i letërsisë. Për orët e leximit jashtë klase, në vitin e tretë të shkollës së mesme të përgjithshme u dhashë nxënësve paraprakisht një tekst letrar  të një autori krejt të panjohur te ne: Par Lagerkvist, nobelist suedez. Tregimi titullohej “Eshtrat e nderuara”. Tregimi lexohej për rreth 2 minuta. Nxënësit kursyen me këtë rast një javë kohë për të lexuar ndonjë roman disa qindra faqesh të autorëve të para tre shekujve, kursyen edhe 900 lekë për të blerë romanin e periudhave romantike a realiste të shekullit të XlX, romane që jepen rëndom nga mësuesit e letërsisë për leximet jashtë klase. Për tekstin  e dhënë nxënesit shpenzuan vetëm 5 lekë për të bërë një fotokopje. U lashë detyrë që të lexonin me vëmendje tregimin dhe, sipas një skeme paraprake, të shënonin gjithçka që kishte të bënte me kuptimin e tekstit, dallimin e vlerave artistike dhe përjetimin estetik të tekstit letrar.


Për të mos lodhur auditorin e nderuar po jap me pak fjalë subjektin e këtij tregimi të shkurtër: Dy popuj kishin bërë luftë të madhe kundër njeri-tjetrit dhe qenë mjaft krenarë për këtë fakt. Të mbijetuarit jepeshin me mish e me shpirt për të mbajtur gjallë pasionin e kujtimeve të kësaj lufte. Nga çdo anë e kufirit, ku qenë zhvilluar përleshje dhe luftëtarët e të dy palëve kishin masakruar në mënyrë të llahtarshme njeri-tjetrin, qenë ngritur përmendore të madhërishme për nder të të rënëve që qenë sakrifikuar për atdhe dhe tani preheshin në trojet respektive. Të dy popujt vinin aty për pelegrinazh , secili pranë të rënëve të vet. Aty liderët u drejtoheshin turmave me fjalime të zjarrta për heronjtë e shenjtëruar në një vdekje të lavdishme. Ndërkaq në të dy anët e kufirit u përhap zhurma e kobshme se diçka e mënxyrshme ndodhte gjatë natës  në fushat e moçme të betejës: të vdekurit kishin dalë lugetër dhe ngriheshin netëve nga varri dhe piqeshin me shoqi-shoqnë sikur të qenë pajtuar. Këto zhurma shkaktuan  në të dy anët një zemërim të thellë. Heronjtë që nderoheshin gjer në përgjërim nga një popull i tërë shkukëshin dhe u takuakëshin me hasmin, u pajtuakëshin me të.


Të dy kombet ngritën nje komision që të hetonte çështjen. U vunë në përgjim pas disa trungjeve të tharë pemesh dhe pritën natën. Gjithçka qenkësh e vërtetë. Nga fusha ngriheshin në mesnatë ca trajta të përzishme që kalonin kufirin. Në duar mbartnin diçka. Përgjuesit mësynë mbi ta gjithë zemërim. “Si ore, ju që u flijuat për atdhe etj...”


Heronjtë e rënë në luftë i vështruan me habi anëtarët e komisionit: Çfarë thoni, ore?! Ne urrehemi për vdekje më shumë se kurrë ndonjëherë! Por, ne thjesht po shkëmbejmë eshtrat tona. Qe bërë rrëmujë e hatashme këtu…

Diferenca të mëdha brenda një klase

Në klasë gjatë diskutimit për kuptimin e këtij teksti letrar pati disa reagime nga nxënësit: grupi a. “Është një tregim për atdhedashurinë, shenjtërinë e kufijve”,  u shpreh një nga nxënësit. “Një popull që humbet vigjilencën bie në robëri”, shtoi një nxënës tjetër. Me ç’duket tekstet me plot defekte, deformimi  i mësuesve qe përcjellë fatkeqësisht te fëmijët në trajtën më të ngurtë. Grupi b: “Ne nuk e kemi të qartë, nuk e lexojmë dot kuptimin e këtij tregimi, kërkojmë nga mësuesi shpjegim plotësues.”

Ndryshimi nis te përftimi  kuptimor

a. Bota është e mbushur me kufij ndarës

 Kufijtë nisin që nga kjo klasë, ku dalloheshin qartë kufijtë a kufizimet.


 Lumturisht një grup i vogël nxënësish e kishte rrokur plotësisht mesazhin kuptimor të  përcjellë me një formë të përkryer artistike te ky tekst letrar, i denjë për një nobelist si Par Lagerkvist. Përgjigjja e këtij grupi qe pak a shumë e tillë : “Është një tekst i mrekullueshëm me kuptim të fuqishëm simbolik. E kaluara barbare e njerëzimit kap prej duarësh, prej mendjesh njerëzit duke i penguar të ecin përpara, duke ua helmuar me urrejtje të sotmen. Një popull që përtyp si çamçakiz të kaluarën është i destinuar të mos jetojë të sotmen dhe vë në dyshim të ardhmen. Bota është e mbushur me kufijë ndarës. Kufijtë janë shenja dhe konvencione të një bote të ndarë nga paragjykimet, dallimet kulturore, fetare, ekonomike. Sot ata janë pengesë e madhe për proçesin e integrimit.”


Pas një dritë të tillë të hedhur mbi këtë tekst pati reagim edhe nga mjaft nxënës të tjerë, të cilët në fillim u shprehën se nuk e kishin kuptuar tekstin: “Parë në këtë kënd kufiri duhet të jetë vija e bashkimit të dy kombeve, të dy popujve. Mitet, heronjtë, kujtimet pasionante për të kaluarën shpesh e pengojnë procesin e integrimit të sotëm, ose 


“Ky kufi egziston kudo në Europë dhe në botë. Mund të jetë kufiri në veri të Shqipërisë, në lindje të saj, mund të jetë kufiri në lindje të Greqisë, kufiri në lindje të Polonisë etj. Këta kufij ende mbartin një ngarkesë të tillë, ndonëse flitet për integrime e Europë të Bashkuar.”


Nxënësit, falë asocacioneve folën për një kufi të tillë të përgjakur midis Francës dhe Gjermanisë, ku janë zhvilluar përleshje të përgjakshme për një krahinë që herë i kalonte njërës palë e herë palës tjetër, kufi që nuk egziston më falë emancipimit të të dy palëve dhe futjes në BE, duke flakur tutje urrejtjen, pasionet për të kaluarën e hidhur. 


Pastaj u diskutua për historinë e kombeve dhe mësimet që duhen nxjerrë nga historia. Lindën pyetje mjaft interesante si: historia shkruhet siç ka ndodhur apo rregullohet rrugës? Historia e kombit tonë a është shkruar?  A është ajo reale, e pandikuar nga qëndrime ideologjke dhe të njëanëshme?


Heronjtë janë apo krijohen ? Adhurimi për ta e pengon integrimin e sotëm? Nesër cilët do të jenë heronjtë e Europës së Bashkuar? Pse nuk gjenden në parqe e lulishtet tona heronjtë e mendimit të këtij kombi, por vetëm njerëz me revolver, me pushkë, mbi tank etj?! 


A ka integrim të historisë nesër në Europën e Bashkuar?


Popujt që krenohen me luftrat, përleshjet, masakrat, mitet, heronjtë, që bëjnë pelegrinazh në vendet ku janë zhvilluar beteja të përgjakshme, që mbajnë fjalime duke himnizuar të kaluarën, duke nxitur urrejtjen për tjetrin, në cilën pjesë të Europës spikasin?

 Të gjithë ranë dakord se kjo racë njerëzish takohet me shumicë në Gadishullin e Ballkanit. Rrjedhimisht u arrit në përfundimin se pikërisht ky mentalitet e ka penguar zhvillimin në këtë rajon, e ka vonuar integrimin në pjesën më të madhe të tij. 


Natyrisht, vetëm vepra të mëdha si tregimi i shkurtër prej 19 rreshtash i Par Lagerkvist mund të krijojnë  një polisemi të tillë kuptimesh dhe idesh. Nxënësit pranuan se ky tekst qe krejt ndryshe nga tekstet letrarë që kishin lexuar e analizuar gjer tani.


Ndryshimi nis te formimi i shijeve të holla estetike

Pa  dyshim është  komponenti më i rëndësishëm i orës së mësimit. Nëse nuk do të lindnin moskuptime dhe keqkuptime të nxënësve për tekstin letrar, ora e mësimit mund të fillonte pikërisht me përftimin estetik të tekstit letrar. Nxënësit, natyrisht edhe me ndihmën e njëri-tjetrit dhe të mësuesit arritën në përfundimet se tregimi ka një kumbim të fortë simbolik. Një nga simbolet më të spikatur është kufiri si simbol i kufizimit, si simbol i ndarjes, si simbol i diferencave, simbol i mendjeve të kufizuara, si simbol i shkretimit fizik e shpirtëror. Në tekst në të dy anët e kufirit flitet për shkreti, trungje të tharë dhe fantazma të përzishme që ngrihen netëve. Një tjetër simbol është përmendorja e ngritur në nderim të të rënëve. Ajo është simbol i hipokrizisë (kujtoni thënien e fantazmave se dikur i kishin varrosur shpejt e shpejt, madje duke u ngatërruar edhe gjymtyrët), simboli mashtrimit të turmave.


  Një simbol tjetër janë edhe eshtrat e nderuara. Nderimi i tyre është nderim hipokrit (kujtoni varrimin e tyre shpejt e shpejt, duke ua ngatërruar pjesët e trupit me ato të armikut të tyre ). Eshtrat nderohen për të ruajtuar pushtetin, eshtrat nderohen për të konservuar urrejtjen për fqinjin, për të çimentuar kufirin, që do të thotë për të çimentuar ndarjen. Të rënët në këtë rast poshtërohen duke u shfrytëzuar për t’i hedhur hi syve turmave. Pas idhujve, dihet fshihet diktatura. Ato eshtra të nderuara, në fakt, janë një pengesë e madhe për miqësinë midis dy popujve, një pengesë për lëvizjen e lirë në të dy anët e kufirit, një pengesë për lëvizjen e lirë të njerëzve, të ideve, të mallrave. Ato eshtra të nderuara, ndonëse janë të përziera me eshtrat e armikut respektiv, janë tirania e popujve respektivë, janë pranga në kujtesën e mpirë të turmave në të dy anët e kufirit. A mund të jenë pjesë e Europës së Bashkuar,  bie fjala, këta dy popuj që urrehen për vdekje? A mund të harrohet ky kufi i përgjakur, ku urrejtjen nuk e ka tretur as vdekja, nuk e ka tretur as varri? A është gati për t’u integruar në BE një territor i tillë?



Siç shihet, është e mundur që me një tekst të tillë letrar mund të dlirosh mendjet e topitura të nxënësve nga një letërsi e dobët ilustrative që me shumicë gjendet në tekstet  e leximit dhe letërsisë në shkollën tonë. Me një tekst të tillë mund të zbulosh se nxënësit tanë munden të studjojnë me sukses një tekst nga letërsia moderne, të formojnë shije të holla estetike, të formohen si qytetarë me virtyte, të formohen si qytetarë me mendje të hapur dhe shpirt të lirë kritik, me humanizmin, tipare e virtyte këto të një qytetërimi ku ne synojmë të integrohemi.



Ju faleminderit!

 Yzedin Hima
“Toponimet e Beratit”, përgatitur nga Ajet Nallbani

Lashtësinë e një populli e dokumentojnë jo vetëm gërmimet arkeologjike, shkrimet e vjetra të lëna nga historianë të lashtësisë, por edhe toponimet, ku mund të gjenden elemente të ruajtura dhe që i kanë rezistuar shekujve dhe që e gjejnë shpjegimin në gjuhën e sotme.


Është në natyrën e popujve që vendeve, fushave, kodrave, maleve, lumenjve, grykave, rrugëve, vendbanimeve…, t’u vënë emra në gjuhën e tyre, me synimin që të mundin që të orientohen gjatë komunikimit midis tyre.


Edhe pse  nëpër shqotat e historisë, popujt janë pushtuar, janë ndikuar nga gjuha e pushtuesit, përsëri si një libër i pashkruar, por i lexuar edhe në ditët tona, mbetet kjo, fusha e toponimeve. Edhe pse shumë prej tyre kanë ardhur jo të ruajtura në gjuhën  e emërtimit të parë, por si përkthime në gjuhën e pushtuesit, sërish ato me shpjegimet që mund t’u jepen, mbartin të vërteta që duhen vlerësuar.


Kur mora  dorëshkrimin “Toponimet e Beratit”, përgatitur nga Ajet Nallbani, mbeta i mrekulluar  nga puna e bërë prej tij, sepse po shkoja për herë të parë në një fushë të re dhe shumë të pasur të kulturës së lashtë të qytetit tim. 


Qëllimi i autorit nuk është vetëm dokumentimi i toponimeve të qytetit dhe të disa toponimeve të rrethinave të tij, por më tepër rifreskimi i kujtesës qytetare për një numër toponimesh që janë harruar, ose dhe që janë në përdorim, që të njihen brezat e rinj që jo vetëm t’i përdorin, por edhe të dinë vendndodhjet dhe domethënien e tyre.   


Kjo përmbledhje me toponimet e Beratit, edhe pse nuk është gjithëpërfshirëse, si punim i parë, ruan vlera të pakundërshtueshme. Ajo ruan vlera për sudiuesit e kësaj fushe, shërben edhe si nxitje për masën qytetare që të mund ta pasurojnë atë më shumë me të dhëna të reja, të panjohura,  duke u lidhur me autorin për një ribotim të mundshëm edhe më të plotë.


Vlerat e këtij botimi i shtohen edhe nga një numër fotografishë të vjetra që janë përdorur për ilustrim.


Shumica e qytetarëve nuk e dinë se kulla në hyrje të Portës së Kalasë quhet Kulla e Flamurit, ose pse një shesh i vogël mbi lagjen Goricë quhet Varri i Paranomit, ose pse Sheshi i Dosave mbart këtë emër, ose me ç’ngjarje lidhet toponimi Ura e Hanit, ose ç’kuptim mbart emri i dy maleve Tomor dhe Shprag. Dhe kështu mund të vazhdojmë edhe me shembuj të tjerë. Shpjegimet keni për t’i gjetur brenda librit.


Nga këta shembuj arrijmë në bindjen se ky botim mbart edhe vlera të tjera, veç atyre brenda fushës gjeografike të toponimisë që do t’i shërbejnë zgjerimit të dijeve jo vetën të qytetarëve beratas, por edhe të çdo lexuesi tjetër që do ta shtjerë në dorë këtë libër-album.


Duke i hedhur një vështrim të shpejtë toponimeve të këtij libri, do të dallojmë: 


Toponime të vjetra që nuk janë cënuar nga pushtimet e huaja në shekuj, që shpjegohen vetëm me gjuhën e sotme shqipe dhe që tregojnë për autoktoninë e popullit tonë. Midis tyre përmendim emrat e maleve Tomor, Shpirag; emrat e lagjeve Breg, Përrua; emrat e vendeve Zarizam, Beli i Beratit, Balta e Kuqe, Kulla e Flamurit….   


Toponime që janë pëkthime të emrave të vjetër shqip nga pushturesit e huaj. Midis tyre përmendim emrat Berat,  Drobonik, Goricë, Gërricë, Biftë, Zagore… 


Emërtime të ndryshme që  marrin vlerën e një toponimi. Këto lloj toponimesh paraprihen nga parafjala te ose tek. Midis tyre përmendim: te Babë Duda, te Lundra, te Baba Aliu, te Sahati, te Gjashtëkatëshi…, që veç kuptimit të parë, marrin edhe kuptimin e dytë që nënkuptojnë vendin ku ndodhej lundra, sahati, Baba Aliu, gjashtëkatëshi, ku qytetarët  linin takim…


Kemi një grup toponimesh që koha i ka hequr nga përdorimi, por që gjenden në dokumentet e vjetra dhe ka vlera njohëse përcaktimi i tyre. Midis tyre përmendim: Atik, Alet, Hevlek, Hysen Ngjalë, Uzgur, Kollobec…  


  Po kemi edhe një grup toponimesh të vjetra, që i rezistuan kohës edhe pse ajo u mundua t’i zëvendësonte përmes trysnisë politike. Lagjen Breg u përpoqën ta quanin “Kodra e Sulmit”, por që populli mbante në gojë toponimin e vjetër. Edhe pse lagjen “Murat Çelepi” u munduan t’ia ndryshonin emrin, u ruajt me fanatizëm nga populli dhe sot u rikthye edhe zyrtarisht. Po kështu edhe lagjen Goricë deshën të quhej lagjja “Partizani”, por populli asnjëherë nuk u miqësua me këtë emërtim dhe ruajti dhe ruan sot e kësaj dite emrin e vjetër.


Janë disa toponime të reja që janë pranuar  nga populli dhe i kanë zëvendësuar emërtimet e vjetra pa dhimbje. Midis tyre përmendim emrat e lagjeve “Muzaka”, “Dëshmorët e Kombit”, “Donika Kas-trioti”, “Jani Vruho”… Siç ka edhe një grup toponimesh që mbeten si relike të kohës së komunizmit, si  “22 Tetori”, “30-vjetori”, “10 Ko-rriku”… 


Janë edhe një grup toponimesh që lidhen me emra personash të njohur që u kanë dhënë edhe emrin lagjeve ose vendeve ku kanë hedhur themelet e shtëpive tyre, si   “Murat Çelepi”, “Hysen Ngjalë”, “Baba Kadi”, “Deli Bega”, Sheshi i Brakës, Kazermat e Zogut…


Toponimet nga ndërtimi gjuhësor në më të shumtën e rasteve janë grupe emërore. Veç toponimeve të thjeshta, si Berat, Tomor, Shpirag, Biftë, Gërricë, Goricë, Breg, Përrua, Zarizan, Çanaku, Çurka, Sqolla…, kemi edhe toponime të formuara nga një grup fjalësh, si Sheshi i Dosave, Lëmi i Shamatasë,  Balta e Kuqe, Pusi me Çati, Pusi i Kozares, Sheshi i Beut, Porta e Pashait…


Lindja e këtyre toponimeve lidhet me veçori fizike të vendit, si Goricë – Mal i Thatë, Berat – Qytet i Bardhë, Dobronik – Dushknajë, Hani i Fëshfërimës – vendi ku ndihej fëshfërima e gjetheve dhe e rrjedhjes së lumit Osum; me gjurmë të mitologjisë, si Tomor – Mali i të Mirëve, Shpirag – Mali i shpive të egra, zvarranikëve, dragonjve; me elemente të jetës qytetare, si Pazari i Misrit – ku tregtoheshin drithërat, Pazari i Gjalpit – ku tregtoheshin prodhime të bulmetit, Hani i Shpiragut – vendi ku bujtnin banorë të krahinës së Shpiragut kur zbrisnin në qytet për pazar…


Pa patur si synim për t’u futur në hollësi të tjera, për kaq sa përmendëm, besojmë se do t’ju zgjoj interes njohja me këtë pasuri të kulturës qytetare, si dhe me mjedisin ku kanë jetuar të parët tanë dhe ku jetojmë ne sot.


Agim Mehqemeja
Mbresat e një veprimtarie

Ishin mësueset Alma Avrami dhe Zamira Velmishi të cilat morën përsipër punën për aktivitetin me tematikë “Të jemi tolerantë”. Mesazhi do të shprehej në poezi dhe pikturë si dhe humor. Vizatimet ishin nën kujdesin e mësues Todit. U grumbulluan  mbi njëqind poezi. U caktuan recituesit, të cilët do të recitonin poezitë e zgjedhura. Ata ishin: Jonida Puka, Kristi Sinjari, Ola, Marinela Hoxha, Kristiana Daka, Ilda Dyrmishi. Aktivitetin e drejtoi mësuesja Alma me një nxënës të kalsës së gjashtë Albert Toshkëzi, i cili befasoi shikuesit me zhdërvjelltësinë dhe  natyralitetin e pyetjeve dhe komunikimin  e ngrohtë. U shpërndanë fashikuj me thënie të njerëzve të mëdhenj për t’u komentuar.


Ky aktivitet u shoqërua i ndërthurur me veprimtari të tjera në shërbim të mjedisit, lyerjen e kangjellave nën kujdesin e  mësues Thomait, lyerjen e mureve të shkollës dhe të pemëve  si dhe pastrimin e barërave nën kudjesin e mësuese Fatmirës si dhe rifreskimin e vazove të luleve. Në aktivitet e mori fjalën edhe drejtori z. Ç. Olldashi, i cili midis të tjerash tha:


“Ne  thellim të punës për t’i thënë ndal dhunës kudo që ajo shfaqet dhe nga kushdo në çdo formë,  shkolla “Thimi Tani” po organizon një sërë aktivitetesh ku  është inkuadruar edhe ky i klasës së VIb. Tematika e punës është zgjeruar. Në veprmtari janë angazhuar të gjithë: mësues-nxënës, prindër. Synimi është: të eliminohen shkaqet, të gjenden zgjidhjet, të krijohen kushtet e një mësimdhënieje me në qendër nxënësin  dhe ku askush të mos braktiset.


Disa klasa kanë eliminuar mungesat, disa kanë siguruar kalueshmëri  reale 100%, disa çdo ditë ndryshojnë mjedisin, senati i shkollës, nxënësit shembullorë, këshilli i mësuesëve, bënë analizë: “Ta fillojmë nga vetja”.


Rezultatet janë premtuese, secili sjell një ndryshim, të gjithë bashkë synojmë suksesin. E kur përfshihen të gjithë, kur nuk mungon serioziteti, ai (suksesi) është i garantuar.


Në përfundim të vlerësimeve të vizatimeve u identifikuan ndër më të mirat punimet e nxënësit Loren Demo, Stivens Balla, Alban Borokoçi, Shelona Saliasi. 

Luftar Spahiu
“Ky Berati plot lezet nga higjena për ibret”
E titullova kështu këtë shkrim duke marrë direkt këto vargje me rimë të thëna nga një i ri, kur po kalonte pranë kazanëve të mbushur plot me mbetuina, aq sa ishin mbuluar krejt dhe të kutërbonte një erë e keqe. 

Kjo ndodh shpesh në lagjet periferike, por edhe në mes  të “30-vjetorit” në krye të tregut pas stadiumit të ri. Ndërmarrja e pastrimit ka dhe s’ka faj, por  faji kryesor është i banorëve, të cilët i hedhin mbeturinat që në mëngjes e për gjithë ditën,  ndërkohë që mbetjet  rekomandohen të hidhen në mbrëmje që mëngjesi t’i gjejë bosh kazanët. Ky sigurisht që është një nga problemet e higjienës së qytetit tonë, por ka  edhe dukuri të tjera që lënë për të dëshëruar për punën e inspektoriatit të QSE (qendrës shëndetësore epidemiologjike). Të gjithë e mbajnë mend mirë që para viteve ‘90 ky inspektoriat mbyllte me ditë e me javë ambjente sherbiimi e lokale, duke gjobitur  përgjegjësit e tyre, ndërsa sot sikur nuk ndihet më frika e kësaj mase. Dyqanet e fruta-perimeve i hedhin  mbeturinat  në cepin më të afërt, mjafton t’i largojnë nga vetja. Më e rënda fare është gjendja pranë dyqaneve ku tregtohen prodhiemet e detit.  Ujërat e tyre plot erë kullojnë nga dyert ose derdhen në rrugë poshtë trotuarit gjë që bën që i gjithë mjedisi aty pranë kutërbon erë e keqe. 

Shqiptarët tashmë kanë parë botën perëndimore dhe një gjendje e tillë as që nuk të shkon ndërmend. E si mund të pretendojmë ne që me një edukatë  të tillë pune ta bëjmë qytetin tonë një qendër turistike nga e cila do të fitonin të gjithë banorët e tij. 


Një problem tjetër i rëndë është dhe mbajtja e bagëtive. Kjo dukuri është reflektuar edhe më parë, por sot është bërë element  vërtetë shqetësues. Nëse dikush mbante brenda avllisë së tij një lopë dhe nuk shqetëson askënd, tashmë shihen kope me dele të  kalojnë nëpër rrugët e qytetit. Shihen hera-herës edhe gica të vegjël të ndjekin dosën nëpër rrugë e shëtitore. E keqja tjetër është se pronarët e tyre plehun e bagëtive e nxjerrin me thasë përpara portës së shtëpisë prej të cilëve rrjedh ureja me erën e veçantë duke u bërë shqetësim për të tjerët. Sigurisht ky është refleksion i të ardhurve nga fshatrat, të cilëve era e bagëtive nuk u bënë përshtypje. Unë nuk jam kundër ardhjes së tyre në qytet, por jam kundër këtyre dukurive. Të ardhurit duhen këshilluar edhe qortuar apo ndëshkuar deri sa të reflektojë si qytetar. 

Gjatë diktaturës ishin të paktë të ardhurit nga fsahti dhe ata duke qenë nën trysninë e elementëve të qytetarisë, ndryshoni shpejt. Tani që të ardhurit nga fshatrat janë të shumtë, nuk e ndiejnë trysninë qytetareske, por po ndodh e  kundërta, qytetaria ndodhet nën trysninë e tyre si nga sjellja, eduakta dhe mënyra e komunikimit. 

Janë parë persona që rrihen në mënyrë shtazarake dhe kjo nuk është qytetari.


Detyrë të rëndësishme i del edhe bashkisë sonë, policisë bashkiake. Mendoj se duhet filluar urgjent kontrolli dhe marrja e masave për këto sa thamë që të mund të pretendojmë që qyteti ynë të jetë nën mbrojtjen  e UNESKO-s, por së pari duhet ta mbajmë ne. Me gjendjen e sotme mund të krahasohemi me vendet e varfra të Afrikës apo të Azisë, ku popujt  nuk dinë se ç’do të thotë higjienë e pastërti.


Dikush mund të thotë “ka familje që mbajnë qen e pse të mos mbaj dele?” Unë them le të mbajnë, por kurrësesi nuk duhet të ndjehet era e plehut në të gjithë lagjen. Le të punojmë, pra, të gjithë me kujdes e me durim që edhe të ardhurit të bëhen sa më parë pjesë e qytetarisë.

Luftar Spahiu
Masa për të mënjanuar mungesat  në realizimin e programit mësimor
Në strukturën e vitit shkollor jepet numri i javëve mësimore, ditët e pushimeve dhe java e festave. Por ndodh shpesh që ditët e festave të bien të shtunën ose të dielën, kështu që pushimi shtyhet për ditën e hënë. Pra, orari mësimor i së hënës rëndohet. Si rrjedhojë, krijohen boshllëqe në realizimin e programit mësimor. Siç ndodhi me tri të hënat radhë nga dy festat e pashkëve dhe nga festa e 1 Majit.


Një drejtor i kujdesshëm, duhet të programojë një shpërndarje të studiuar të humbjeve që shkaktohen në  programin mësimor. Mund të ndodhë sipas orarit mësimor që ditën e hënë të ketë edhe lëndë me nga një ose dy orë në javë. Duke ndodhur pushimet e njëpasnjëshme në këtë ditë, atëherë  mësuesi dhe nxënësi mbetet disa javë prapa. 


Duke e studiuar kalendarin vjetor dhe duke përcaktuar ditët e hëna që mund të humbasin, duhet menduar për lëndët shkencore që mund të rëndohen më shumë, të mendohet lëvizja e ditëve mësimore, në mënyrë që të shpërndahet sasia e orëve të humbura uniformisht dhe të parashikohet mundësia e  realizimit të programit si tema mësimore edhe pse jo si sasi orësh. Kështu jashtë programit nuk ka për të mbetur asnjë temë pa u realizuar, asnjë temë apo koncept i panjohur nga nxënësit, duke shmangur kështu pasojat e boshllëqeve për vitet pasarshëse.


Jorgji Bendi
Grupet orkestrale në ditët tona

Roli dhe rëndësia e tyre në ahengun beratas

Le të hedhim një vështrim nga e kaluara. Orkestrinat popullore kanë luajtur një rol të rëndësishëm në ahengun beratas që në kohë të hershme. Ashtu siç na shpjegon dhe studiuesi  Agim Mehqemeja në librin “Këngët e Beratit”, rreth viteve 1670 Evlia Çelebiu, thotë  se qyteti i Beratit ka patur 70 vende dëfrimi, grupet e këngëtarëve, kishin krijuar deri në shekullin  XVI-XVII shoqëritë e tyre (tajfat). Këto grupe ishin të vogla me 5-10  instrumentistë  virtuozë. Ata drejtoheshin nga një kryemuzikant. 

Edhe sot  në ditët tona e ka një  kryemuzikant, kjo traditë nuk u shua. 


Çdo lagje kishte grupin e këngës popullore qytetare.  Ato këndonin këngën e bukur  të qytetit. Këto grupe  janë mbështetur  në muzikantë dhe këngëtarë të njohur të qytetit. Në vitet 30 të shekullit 20 në Berat njihen 16 orkestrina, të cilat mbanin të ndezur ahengun beratas në çdo shtëpi, në ditë festash, dasmash si dhe në gëzime familjare. Por vitet rrjedhin si ujërat. Kanë kaluar  breza dhe ashtu  si çdo gjë ndryshon  e evoluon. E reja zëvendëson të vjetrën. I përshtatet kohës.  Por asnjëherë s’e ka bukurinë si e vjetra në muzikën qytetare.


Në kohën e sotme të qytetërimit modern, orkestrinat kanë evoluar. Ato  sot quhen ORKESTRA. Ky evoluim duket në zëvendësimin e disa instrumenteve të asaj kohe si  violina, mandolla, defi, të cilat janë zëvendësuar  për arsye se ka hyrë në përdorim tastjera, bateria. Përveç këngëve popullore të qytetit, këndohen dhe këngë nga treva të ndryshme, këngë moderne të të gjitha rrymave e klasike. Por mbi të gjitha ruajnë origjinalitetin e këngës popullore. Sot në qytetin e Beratit numërohen  8-të orkestra, të cilat janë pjesëtare në gëzimet familjare, shoqërore dhe dasma, si brenda qytetit ashtu dhe në qytete të ndryshme të vendit që porositen nga familjarë. Ajo që na nderon ne si qytet është se formacionet orkestrale, për nivelin e integrimit të muzikës në përgjithësi si popullore e moderne, janë të pëlqyeshme nga të gjitha qytetet.
Një nga këto orkestra  është ajo që drejtohej nga  kryemuzikanti Altin Metohu. Ky grup është i veçantë se ka pjesëtarë profesionistë. Në tastjerë Altin Metohu, në klarinetë dhe saks Mehmet Topi, këngëtar Romeo Dogra, bateri Albi Luari (Albano). Ky grup orkestral është më i suksesshmi në dhënien e koncerteve brenda dhe jashtë vendit. Është i pranishëm në shumë dasma  e gëzime familjare. Është krijuar në vitin 1999 dhe  vazhdon të ruajë kompaktësinë dhe sot e kësaj dite. Këtë grup e kanë shoqëruar këngëtarë të kohës, si Vlabona Mema, Artjola Toska, Sinan Hoxha, Bujar Qamili, Altin Shira, Irma Gjura, Muharrem Ahmeti (i Maqedonisë), Eli Fara, Aurela Gaçe, Aleksandër Gjoka etj. Secili nga pjesëtarët e këtij grupi orkestral ka cilësi dhe vlerat e tij.


Altin Metohut pasioni për muzikën i ka lindur  qysh në moshë të vogël. I ati e futi në konkurim dhe bëri shkollën e muzikës nga klasa e parë fillore dhe gjithashtu mbaroi shklëqyeshëm shkollën e mesme të muzikës Berat. Pas mbarimit të liceut shkon në Itali e studion për muzikë. Ai është kantautor, shkruan, kompozon dhe këndon bukur.


Mehmet Topi është  një muzikant popullor i talentuar dhe me një përvojë 30-vjeçare. Është klarinetist e saksofonist. Ka përfaqësuar Beratin në shumë aktivitete me një tingull brilant. Pëlqehet shumë nga artdashësit.


Albano Luari, rrjedh nga një familje muzikantësh, është një baterist i talentuar. Luan të gjitha llohet e  muzikës, si ato popullore dhe ato moderne. 


Romeo Dogra, këngëtar i ri dhe i talentuar, që këndon bukur jo vetëm këngën popullore qytetare beratase  por të të gjitha trevave të Shqipërisë. Sapo ka realizuar videoklipin e parë “Vetë një herë jetoj” realizuar nga Altin Metohu. Së shpejti po  përgatit një album.


Kjo orkestër  ka dhënë koncerte brenda dhe jashtë vendit. Luajnë muzikë të të gjitha rrymave, popullore, moderne, klasike. 

Përmendim nga orkestrat edhe atë të  drejtuar nga kryemuzikanti Xhoxhi Qako. Kjo orkestër  vazhdon të luajë dhe sot në dasma e gëzime familjare. Është krijuar në vitin 1976. Në vitin 1978 futën veglën muzikore llautën (benç). Gjatë këtyre dekadave  në këtë grup kanë interpretuar  muzikantët, të cilët   nuk janë më në këtë orkestër, si Edi Metohu, kitarist i apasionuar dhe i palodhur,  Kastriot Lushi, klarinetist i talentuar që ndodhet në mërgim, Fatos Zeka baterist dhe këngëtari me një zë të ëmbël e melodioz, Dajlan Nano. Sot kjo  orkestër në formacionin e saj ka Xhoxhi Qako,  në fizarmonikë, Bert Sadushi në klarinetë, Luan Dhia në kitarë, Albi Kadëna në tastjerë, Zike Saraçi në bateri, Fred Sadushi këngëtar. 


Secila orkestër është njëra më e mirë se tjetra. Të gjitha së bashku formojnë një ansambël të madh muzikor nga i cili shpërndahen tingujt e harmonishëm që na japin kënaqësi shpirtërore. 

Mund të flasim të njëjta gjëra  edhe për orkestrën që drejton Ramadan Damo. Në vitin 1972 ka krijuar  orkestrën e parë popullore më shokët e tij që i kujton me respekt, Mustafa Fusha në klarinetë, Bilbil Sylyku në bateri, Isa Gega këngëttar. Aktualisht orkestra që drejton sot përbëhet nga muzikantët Ramadan Damo, fizarmonikë, Nadir Mata tastjerë dhe muzikantët profesionistë me përvojë e  krijues, Artur Zylali në klarientë, Mond Pasha bateri, Fatosi në kitarë, Arben Paja këngëtar. Ky grup orkestral u krijua më 1990. Vazhdon të marrë pjesë në gëzimet familajre e dasma.

Grupi orketral i drejtuar nga kryemuzikanti Muhamer Sollaku. Formacioni  i orkestrës ka këtë përbërje: Muhamer Sollaku, klarinetist e saksifonist i talentuar me një përvojë 35 –vjeçare, njëkohësisht është dhe një këngëtar i mirë, Përparim Tomori në tastjerë, Enver Sherko  në bateri. Kryemuzikanti  Muhamer Sollaku në vitet e kaluara, para vitit 1999, ka drejtuar e punuar me disa grupe orkestrash, ku ka qenë  i pranishëm në ahengun e ngritur me disa grupe orkestrash, ku ka qenë i pranishëm në ahengun e ngritur si në qytetin e Beratit dhe në shumë qytete të vendit.


Grupin e orkestrës që përmenda  më lart, e krijoi në vitin 1999. Pjesëtarët e këtij grupi kanë meritë si pjesëtar të grupit artistik të këngës popullore qytetare “Gorica” dhe që vazhdon me emrin “Berati”. Ky grup u institucionalizua nga këshilli bashkiak i qytetit dhe sot vazhdon pranë qendrës kulturore të qytetit  të punojë  me pasion për këngën popullore qytetare.


Një grup orkestral është ai i ngritur nga kryemuzikanti Irfan Dogra. Në këtë grup marrin pjesë, Irfan  Dogra, klarinetist e saksofonist popullor me talent. Në tastjerë Dilaver Mata, në bateri Ilmi Nuka. Por Irfani kujton shokët me të cilët ngriti orkestrën në vitin 1976, fizarmonistin  virtuoz Met Caushi, Sazan Hoxha violinist i talentuar profesionist, pjesëmarrës në formacionin e estradës profesioniste  të Beratit si dhe instruktor për violinë, në bateri  Iljas Pasha, këngëtar Petrit Berisha.

 
Sot Petrit Berisha është bërë i njohur si këngëtar popullor, i cili ka krijuar dhe drejton orkestrën  popullore. Sot kjo orkestër me Irfanin është e pranishme në shumë gëzime familjare si dhe dasma brenda qytetit të vet dhe  jashtë qytetit, sidomos të Shqipërisë së Mesme.


Këngëtari popullor Petrit Berisha, krijuesi dhe drejtuesi i një prej orkestrave të qytetit të Beratit, këndon me formacionin e tij orkestral këngën popullore qytetare me një ëmbëlsi të rrallë në gëzimet familjare e dasma. Që në moshën 9-vjeç ka qenë i pasionuar pas këngës popullore qytetare. Ka marrë pjesë në festivalin e zërave të rinj. Në vitin 1987 zuri vendin e parë në festival, kurse në vitin 1988 mori pjesë në festivalin  kombëtar të zërave të rinj në Elbasan. Në këto festivale Petriti  u evidentua  si një këngëtar me shumë talent. Në 1990 filloi aktivitetin e tij në estradën profesioniste si këngëtar.  Ai ka përfaqësuar  disa herë rrethin  në koncerte në shkallë  kombëtare dhe ka marrë herë pas here çmime.  Ka shumë  kaseta e disqe.  Në vitin 1997 ka marrë çmim të tretë në Elbasan për interpretim  të lartë artistike të këngës popullore. Nga viti 2000 është pa punë.  Megjithatë ai nuk mund të ndahet nga arti i bukur i këngës, por vazhdon dhe është aktiv  në një  grup orkestral ku marrin pjesë dhe djemtë  Art Kareci klarinetist e saksofonist,  Luto Keci, kitarist i apasionuar që  zotëron në mënyrë të përkryer  buzukun, ka mësuar violinën, Artur Nuka, baterist, vjen nga nëj familje muzikantësh, Gentian Kalamala, tastierë. Në moshën 10-12-vjeçare mbaroi kursin  për fizarmonikë, arriti ta zotërojë atë falë vullnetit dhe pasionit të tij.


Po kështu   mund të flasim  për orkestrën popullore  që drejtohet nga muzikanti  Met Kalamala, klarinetist e saksofonist shumë i mirë. Në formacionin e këtij grupi ka shokët e tij Artan Lila,  në tastjerë, Ilmi Nuka në bateri. 


Përveç këtyre grupeve orketrale ka dhe muzikantë të veçantë, të cilët në momente dhe kohë të ndryshme krijojnë mundësira për pjesëmarrjen e tyre në gëzimet familajre apo dasma, si Luan  Sadushi, fizarmonist, Bezat Sharavolli, klarinetist e saksofonist, këngëtar, Artan Sharavolli, baterist, Alfred Mata, tasjerist, Ervis e Markez Pasha, këngëtar, Astrit Pasha, kitarist e fonist.


Grupet orkestrale kanë rolin dhe rëndësinë e tyre në gëzimet  familjare e në dasma.  Ato mbajnë gjallë ahengun e i japin çaste të gëzueshme dasmorëve.
Stavri Bobo
Nderohen me tituj nderi disa personalitete të shkencës

Ditën e mërkurë, mëi 26 prill 2006, bashkia Berat, në bashkëpunim me drejtorinë rajonale të Monumenteve të Kulturës, organizuan ceremoninë e dhënies së titujve të nderit, akorduar nga këshilli bashkiak, peresonaliteteve të njohur shkencorë me kontribute në fushën e Monumenteve të Kulturës: Dr. Gani Strazimiri, Prof, Dr, Emin Riza dhe Dr. Hëna Spahiu.


Merrnin pjesë prefekti i Beratit  z. Roland Bejko, kryetari i bashkisë z. Fadil Nasufi, nëndrejtoresha e Institutit të Monumenteve të Kulturës znj. Nora Malaj, kryetari i këshillit bashkiak z. Vladimitr Kumaraku, drejtori i drejtorisë rajonale të Monumenteve të Kulturës z. Ajet Nallbani, Prof, Dr. Emin Riza, Drita Agolli, Lorenc Bejko, punonjës të fushës së Monumenteve të Kulturës dhe intelektualë dhe qytetarë beratas.


Fjalën  e rastit e mbajti kryetari i bashkisë z. Fadil Nasufi.


Ai midis të tjerave theksoi:


“Ndihem i nderuar të hap ceremoninë e sotme për dhënien e titujve të nderit, akorduar nga këshilli bashkiak, personaliteteve të shquara: Dr. Gani Strazimirit (pas vdekjes), Dr. Hëna Spahiut (pas vdekjes) dhe Prof. Dr. Emin Riza, duke e vlerësuar si një ngjarje që i kalon kufijtë e qytetit tonë, sepse personalitetet që sot nderohen, janë figura me një integritet të afirmuar profesional brenda e jashtë vendit.


Në qoftë se sot qyteti ynë është kaq i vlerësuar nga kancelaritë e huaja, nga studiues  e qendra akademike, padyshim që në themel ka edhe kontributin profesional dhe intelektual të studiuesve tanë të shquar Dr. Gani Strazimiri, Dr. Hëna Spahiu dhe Prof. Dr. Emin Riza.


Është puna e tyre e shkëlqyer, e realizuar me pasion e dashuri të jashtëzakonshme kushtuar qytetit tonë, që mundësoi hartimin e dosjes historike për t’u përfshirë Berati në listën e pasurive botërore.


Studiues dhe shkencëtarë si Dr. Gani Strazimiri janë të rrallë në historinë e kulturës shqiptare. Ai ia kushtoi gjithë jetën trashëgimisë kulturore dhe në veçanti asaj urbanistike-arkitekturore. Ai vlerësohet veçanërisht për vizionin dhe kurajon që tregoi në paprekshmërinë e objekteve të kultit, të cilat ishin përfshirë në listat e rrënimit e të rafshimit tërësor në emër të luftës kundër fesë që zhvilloi diktatura komuniste në mesin e viteve ’60. 


Nëse ne sot krenohemi me pasuri të tilla të mbijetuara nga asimilimi dhe nëse sot zhvillojmë filozofinë e kthimit në identitet të shumë vlerave të aksidentuara, kjo do të thotë se ne në këtë rrugë  udhëhiqemi nga këto mendje të ndritura, nga personaliti i tyre i spikatur dhe nga përvoja e tyre e vlefshme.   


Studiuesja  Hëna Spahiu, ka dhënë një ndihmesë të çmuar në fushën e arkeologjisë. Me pasionin dhe përkushtimin e saj profesional ajo ka lënë gjurmë të thella në kujtesën monumentale të qytetit tonë.


Prof. Dr. Emin Riza është një personalitet i njohur, që me filozofinë e një studiuesi të përkushtuar punoi për hartimin e dosjes së Beratit, me të cilën tani synohet për të qenë qyteti ynë pjesë e trashëgimisë botërore.


Të tria këto figura të shkëlqyera, që i njeh çdo qytetar beratas, këshilli përmes një akti fisnik dhe qytetar i nderon me titullin e lartë “Qytetar nderi”. Sot vetëm vuloset zyrtarisht një akt solemn, sepse Dr. Gani Strazimiri, Dr. Hëna Spahiu dhe Prof. Dr. Emin Riza kanë hyrë në zemrën e qytetit dhe të qytetarëve beratas si qytetarë dhe studiues të nderuar dhe të respektuar.


Kjo punë e tyre e lavdërueshme, shkencore në të mirë të qytetit tonë për njohjen e vlerësimin e tij brenda e jashtë vendit, është një thirrje për të gjithë ne, që  t’i ruajmë djhe t’i mbrojmë këto vlera.


Mirënjohje e respekt për njerëzit e shkencës.” 


Më pas drejtuesi i veprimtarisë, z. Shpëtim Dyrmishi, prezantoi biografitë e personaliteteve të nderuar me tituj:

Dr. Gani Strrazimiri   

Dr. Gani Sttrazimiri ka kryer studimet e larta për arkitekturë me përfundime të shkëlqyera. Deri në vitin 1960 ka zhvilluar veprimtari të dendur si projektues, krahas mësimdhënies në Universitetin e Tiranës. Që prej vitit 1960 deri në fund të jetës iu përkushtua fushës së trashgimisë kulturore dhe posaçërisht asaj urbanistike-arkitekturore. Ai është padyshim themeluesi i mendimit shqipytar në plan teorik dhe praktik-administrativ për fushën e trashgimisë së paluetshme shqiptare. Ka qenë drejtues i grupit të Kulturbs Materiale deri në vitin 1965, më pas drejtor I Institutit të Monumenteve të Kulturës, institucion i ideuar dhe formësuuar prej tij. Nën drejtimin e tij shumë shpejt Shqipbria u përfshi në bashkësinë e vendeve që tregonin kujdes  me kompetencë për trashgiiminë kulturore. Ai me dijet dhe përkushtimin e tij krijoi brezin e parë të restauratorëve dhe studiuesve shqiptarë të kësaj fushe. Prej veprimtarisë së tij shumëplanëshe përmendim autorbsinë e zonifikimeve të qyteteve-muze të Beratit dhe të Gjirokastrës me rregulloret përkatëse, të cilat vendosën themelet metodike të kësaj veprimtarie. Ka qenë udhëheqës rogoroz i kritereve të restaurimit, përzgjedhjes së monumenteve, mbrojtës dhe  mbështetës  botimeve studimore.


Prof. Dr. Emin Riza

Prof. Dr. Emin Riza që prej mbarimit të studimeve të larta në vitin 1962, ka punuar në sistemimin e vlerësimin e monumenteve si restaurator dhe studiues i fushës së arkitekturbs popullore. Vetëm për katër vite është shkëputur duke qenë sekretar shkencor i Akademisë së Shkencave. Gjatë veprimtarisë së tij ai ka zhvilluar veprimtari në fushën e gjurmimit dhe dokumentimit, të studimit, restaurimit dhe botimit, i specializuar në fushën e qendrave historike dhe banesës tradicionale qytetare shqiptare. Është autor i shumë projekteve të restaurimit si dhe autor dhe bashkëpunëtor i 13 monografive, i 111 artikujve  shkencorë,  i zonifikimit të qendrave historike të Korçës, Shkodrës, Elbasanit dhe Vlorës. Ka marrë pjesë në grupet e hartimit të legjislacionit të mbrojtjes së monumenteve, është autor i dosjes së qendrës historike të Gjirokastrës për pranimin si pasuri botore dhe kryetar i grupit të punës për hartimin e dosjes së qendrës historike të Beratit për ta përfshirë në listën e pasurisë botërore.


Dr. Hëna Spahiu

Dr. Hëna Spahiu mbaroi studimet e larta në Universitetin e Budapestit me rezultate shumë të mira. Tema e diplomës “Kultura e Komanit”, mbeti dhe më pas në qendër të vëmendjes së kërkimeve dhe studimeve të saj. Lidhur me këtë temë, ende si studente, kishte vizituar varrezën pranë kalasë së Dalmacës (Koman) dhe kishte marrë pjesë në gërmimet arkeologjikie që nisën më 1956 në një varrezë tjetër arbërore pranë Krujës. Me pasionin e një arkeologeje, ajo punoi për rreth 30 vjet. Kjo veprimtari pasqyrohet  në një numër studimesh e më vonë në disertacionin “Varreza arbërore e kalasë së Dalmacës”, mbrojtur në vitin 1982. Studime të tjera të Hëna Spahiut dëshmojnë për një përkushtim të psaçëm të saj për kërkimet në një fushë të re të arkeologjisë shqiptare, siç ishte ajo e periudhës së mesjetës.. Është i njohur tashmë studiimi monografik kushtuar rezultateve të gërmimeve shumëvjeçare në Shurdhah (Sarda), një qytet i fortifikuar mesjetar shqiptar si dhe monografia “Qyteti i fortifikuar iliro-arbëror i Beratit, të cilën nuk e pa të botuar sa qe gjallë.


Pas njohjres së çdo biografie u shpërndanë edhe titujt e nderit. Për Dr. Gani Strazimirin titullin e mori e motra e tij, Drita Agolli. Për Dr. Hëna Spahiun e mori kolegu i saj Lorenc Bejko. Kurse titullin e tretë e mori vetë Prof. Dr. Emin Riza.


Znj. Nora Malaj


Në këtë ceremoni e mori fjalën edhe nëndrejtoresha e Institutit të Monumenteve të Kulturës, znj. Nora Malaj, e cila bëri një ekspoze të punës krijuese të këtyre njerëzve të shquar të shkencës shqiptare, me kontribute të veçanta të tyre edhe për qytetin e Beratit.


Ajet Nallbani


Në emër të drejtorisë rajonale të Monumente të Kulturës, foli edhe drejtori Ajet Nallbani. Në fjalën e tij ai nënvizoi:


“Dhënia e titujve “Qytetar nder” tri personaliteteve të fushës së Monumenteve të Kulturës, Dr. Gani Strazimirit, Dr. Hëna Spahiut  dhe Prof. Dr. Emin Rizës, sot u bë një realitet fal bashkisë Berat, me propozimin e drejtorisë sonë.” Më pas ai vlerësoi kontributet e tre të nderuarve me titull nderi.  “Qytetarbt e Beratit,- nënvizoi më pas ai,- kanë ditur  të vlerësojnë intelektualët, pavarësisht se ishin apo s’ishin beratas. Kështu ata nderuan me penën e argjendtë poetin e madh Gjergj Fishta. Në fund të fjalës së tij ai tha: “Këtë traditë të bukur qytetarët e Beratit do ta vazhdojnë edhe në të ardhmen për të nderuar të gjithë ata që kanë kontribuar ose që do të kontribuojnë për vlerat e qytetit të tyre.”


Edhe një herë e merr fjalën nëndrejtoresha  Nora Malaj, e cila në këtë fjalë përmbyllëse bëri vlerësime të punës së lavdërueshme të kryer në Berat nga drejtoria rajonale e Monumenteve të Kulturës.  


E gjjithë ceremonia u zhvillua në atmosferën e projektimit të pamjeve të monumenteve të kulturës nga qyteti ynë.


A. Mehqemeja   
Si duhen kuptuar trazirat në qytetet e Francës

Nga Jonathan Laurence dhe Justin Vaisse
Jonathan Laurence, asistent profesor në Boston College dhe studiues në Institutin Brookings, dhe Justin Vaisse, profesor në Science-Po në Paris, janë autorë të shkrimit Duke integruar Islamin. Sfidat Politike dhe Fetare në Francën Bashkëkohore, i cili do të botohet nga Brookings Press 

në vitin 2006
Më 2 nëntor 2004, kur në Amsterdam u vra Theo Van Ghogh-u nga Mohammed Bouyeri, element islamist me shtetësi holandeze dhe marokene, shumë njerëz thanë se kjo vrasje shënoi dështimin e modelit holandez të integrimit përmes tolerancës. Më 7 korrik 2005, kur në metronë e Londrës shpërthyen bombat e vëna nga të rinj britanikë me origjinë pakistaneze dhe xhamaikiane, shumë njerëz thanë se kjo shënonte dështimin e modelit britanik të integrimit përmes multikulturalizmit. Një muaj e gjysmë më pas, kur në Nju Orleans shpërthyen digat si pasojë e goditjes nga Uragani Katrina duke bllokuar në qytetin e përmbytur popullsinë e varfër, kryesisht zezake, shumë vetë u shprehën se kjo nxori në shesh dështimin e forcës integruese të “ëndrrës amerikane”. Më së fundi, kur në nëntor të vitit 2005 në periferitë e qyteteve të mëdhenj të Francës shpërthyen trazirat (këtu duhet përjashtuar Marseja, siç do ta shohim më poshtë), shumë njerëz thanë se kjo nxori në pah dobësinë e modelit republikan francez të integrimit “një ligj për të gjithë”.


Për të patur një ide më të qartë mbi trazirat urbane të nëntorit 2005 në Francë, të cilat shkaktuan disa miliona euro dëme materiale dhe një vdekje, do të ishte më mirë të harronim modelet teorike dhe të përqendroheshim tek faktorët konkretë që shkaktuan shpërthimin e dhunës në këtë moment konkret dhe në ato qytete konkrete. Këta faktorë përfshijnë kontekstin e veçantë etnik të Francës, kushtet ekonomike, diskriminimin, dhunën policore, strehimin dhe politikat (e gabuara) kombë-tare. Duhet të jetë gjithashtu e qartë se megjithë pretendimet e shumë komentatorëve të huaj, feja mungonte dukshëm në të gjitha këto ngjarje.


Ndryshe nga shumë prej fqinjëve të saj evropianë, Franca ka qenë gjithmonë një vend imigrantësh dhe ka absorbuar valë të shumta të huajsh. Në vitin 1999, jo më pak se 23 përqind e popullatës franceze e deklaronte veten me origjinë të huaj (me të paktën një prind ose një gjysh të ardhur nga jashtë). Brenda këtij grupi, 5 përqind i kishte rrënjët në Afrikën nënsahariane, 22 përqind në Magreb dhe 2,4 përqind në Turqi. Së bashku, këto grupe përfaqësonin rreth 30 përqind të banorëve francezë me origjinë të huaj – midis 4 dhe 5 milionë njerëzve. Nga pikëpamja fetare, Franca e sotme ka pakicat më të mëdha myslimane dhe hebraike në të gjithë Evropën. 


Kjo do të thotë se sfidat e integrimit janë shumë më të mëdha në Francë se sa në vendet e tjera evropiane, sidomos sepse shumica e punëtorëve imigrantë, të cilët arritën në vitet 60 dhe 70, si dhe familjet e tyre të cilat u bashkuan me ta midis viteve 70 dhe tani, vinin nga zona rurale dhe kishin nivel të ulët ose aspak arsimim. Kjo nuk do të thotë se ata nuk po integrohen në kulturën franceze por se integrimi i tyre është pa dyshim më i ngadaltë dhe më i vështirë (gjithashtu, historitë e suksesit, të cilat janë gjithnjë e më të shpeshta, përgjithësisht kalojnë pa u raportuar). Për shembull, fëmijët e imigrantëve dalin po aq mirë në shkollë sa edhe fëmijët francezë nga të njëjtët grupe social ekonomikë. Por meqenëse imigrantët përbëjnë një përqindje shumë më të lartë se sa njerëzit e tjerë të klasave të ulta, në shifra absolute fëmijët e tyre dalin më keq se sa fëmijët e familjeve franceze.



Ritmet e ngadalta të rritjes në nivel kombëtar nuk janë shkaku i vetëm i papunësisë midis këtyre të rinjve dhe Presidenti Shirak e pranoi këtë në fjalimin që mbajti më 14 nëntor. Racizmi dhe diskriminimi janë ende shumë aktivë në shoqërinë franceze, qoftë në strehim, në tregun e punës apo në jetën sociale. Të rinjtë me origjinë nga Afrika e Veriut janë më të prirur të mbeten pa punë se sa të rinjtë e tjerë me të njëjtat kualifikime pune. Paragjykimet raciale të mbetura nga kolonializmi apo nga periudhat më të hershme, ua bëjnë shpesh të vështirë dhe zhgënjyese jetën njerëzve me orgjinë afrikane. Arabët e rinj (ose “boerët” siç quhen) dhe “zezakët” nga komplekset periferike të strehimit njoftojnë shumë raste diskriminimi, për shembull atyre u refuzohet hyrja në klubet e natës. 


Natyrisht, akte të tilla janë të paligjshme dhe ato luftohen nga një agjenci e re qeveritare e quajtur HALDE (Autoriteti i Lartë i Luftës kundër Diskriminimeve dhe për Barazinë) e cila ka kompetencën për të vëzhguar dhe luftuar rastet e diskrinimit. Por forma më pak të dukëshme të paragjykimeve raciale vazhdojnë dhe të rinjtë francezë me origjinë arabe besojnë shpesh se duhet të ndryshojnë emrat dhe paraqitjen me qëllim që të konsiderohen francezë. Përvoja e përjashtimit dhe e padrejtësisë ishte mjaft lart në listën e faktorëve që kanë qënë burimi i revoltës së tyre, ndonjëherë me miratimin e heshtur të baballarëve dhe vëllezërve të tyre.


Mes formave të ndryshme të diskriminimit që kanë rënduar mbi të rinjtë e periferisë, një është më e dallueshme, paragjykimet raciale nga policia. Trazirat filluan kur Ziad Benna dhe Bouna Traore, dy fëmijë me origjinë nga Tunizia dhe Mali në Clichy-sous-Bois, vdiqën në një nëncentral, ku ishin futur për t’i shpëtuar policisë. Natyrisht, policia në këto lagje është duke punuar në kushte të vështira, por puna e saj nuk ka qënë aspak shembullore. Paragjykimet raciale shihen kudo dhe madje banorët më të moshuar të qytetit ankohen për konfrontimet e ndryshme që kanë me policinë.


Por ç’është edhe më keq, si rezultat i ndryshimeve të paraqitura në vitin 2002 nga Ministri i Brendshëm, Nicolas Sarkozy, politikat e qeverisë së mëparëshme për një qendrim më miqësor të policisë në ruajtjen e lagjeve të banuara kanë marrë fund. Si rezultat, policët shkojnë në periferi vetëm për të kryer atë pjesë të detyrës së tyre që ka të bëjë me shtypjen, për të vendosur rendin, për të hetuar krimet ose për të arrestuar njerëz, duke shkaktuar kështu tendosjen e marrëdhënieve të tyre me fëmijët jo aktivë dhe të pakënaqur.


Një faktor acarues në jetën e komuniteteve etnike franceze është jetesa e tyre faktike në geto. Çuditërisht, një rol të rëndësishëm është duke luajtur arkitektura e qyteteve. Mes viteve 50-të dhe 60-të, një krizë e rëndë strehimi goditi Francën. Autoritetet u përgjigjën me një program të shpejtë ndërtimi. Ata ndërtuan blloqe të tëra apartamentesh të larta me 10 kate ose më tepër, që në atë kohë ishin të pranueshme si arkitekturë moderne. Krahas kësaj ato ndërtoheshin me një kosto të ulët dhe mjaft shpejt për të krijuar lagje të tëra për banorët e shtresave të ulta që ishin vendosur rreth disa qyteteve. Por këto lagje të reja, shumë shpejt u kthyen në një katastrofë sociale. Këto lagje të errëta, aspak tërheqëse prej betoni, gradualisht u braktisën nga ata banorë që mund të largoheshin, së pari nga punëtorët francezë dhe më vonë nga imigrantët më të suksesshëm.


Popullsia që mbeti aty përbëhej nga shtresat e ulëta, ose “të pasukseshmit”, duke krijuar zona me përqendrim të madh patologjie sociale: nivel të ulët në shkolla, papunësi, trafikim droge dhe krime të tjera. Për një të ri, pa marrë parasysh origjinën e tij, të jetosh në ato zona të varfëra është mallkim dhe damkë shoqërore. Në të njëjtën kohë u zhvillua një nën-kulturë e re shumë territoriale dhe e mbrojtur në qytet: në të cilën ose bëje pjesë, dhe njerëzit të respektonin, ose ishe i huaj dhe ishte më mirë të rrije jashtë saj. Kjo përfshin, sigurisht, policinë. Në përgjithësi, të rinjtë e periferive rrallë largohen nga territori i tyre. Prandaj, protestat nuk u përhapën thuajse fare në zonat pranë qendrës së qytetit, ku të rinjtë ndihen si të huaj dhe të pambrojtur. Duke pasur nivel të lartë papunësie, periferitë janë edhe zona mërzie të thellë. Nuk ka asgjë për të bërë, veçanërisht duke marrë parasysh se shoqatat lokale dhe programet për komunitetin financohen shumë pak. Nuk është çudi që të rinjtë kënaqen duke luajtur lojë luftash me policët. Është si një lojë e vërtetë dhe media i kushton vëmendje.


Në vendet e tjera evropiane nuk është zhvilluar një fenomen i tillë: ka lagje “të vështira”, por jo aq keq sa periferitë të cilat duket sikur distilojnë sëmundjet e shoqërisë, mungesën e shpresës dhe të dëshpërimit deri në atë pikë sa nxisin sjellje vetë-shkatërruese (të rinjtë nganjëherë digjnin shkollat, mjediset e tyre sportive). Autoritetet franceze po i prishin ngadalë periferitë dhe po i zëvendësojnë me projekte vendbanimesh më normale, por shtrirja dhe kostoja e kësaj përpjekjeje është shumë e madhe, dhe ecën shumë ngadalë. 


Përse filluan protestat në vitin 2005 dhe jo para tre, gjashtë apo nëntë vjetësh? Siç duket, gjërat janë mbledhur pak nga pak, por kjo nuk është e vetmja arsye. Pas zgjedhjeve të vitit 2002 qeveria e re e Jean-Pierre Raffarin filloi një politikë më konservatore duke i lënë mënjanë programet shoqërore. Programi i ashtuquajtur “policia nëpër lagje” u braktis. Në vend të saj, ministri Sarkozy e udhëzoi policinë të përqendrohet në sigurinë publike dhe luftën kundër krimit, dhe jo “punët sociale”. Qeveria Raffarin bëri gjithashtu shkurtime të mëdha në subvencione për shoqatat e komuniteteve dhe punëtorët socialë vendas pavarësisht nga fakti se shumë sociologë kishin theksuar rëndësinë e tyre në krijimin e një klime më të mirë sociale dhe një mjedisi më edukues për të rinjtë. 


Një mënyrë e mirë për të parë rëndësinë e ruajtjes së “formimit sociale” është studimi i rastit të Marsejës. Pavarësisht nga popullsia e madhe imigrante, veçanërisht nga Magrebi dhe Komoros, si dhe ekzistencës së periferive të varfëra, në “lagjet e veriut” siç njihen në Marsejë, nuk kishin shumë protesta. Pavarësisht se deri tani nuk ka patur studime krahasuese, pjesa më e madhe e ekspertëve thonë se stabiliteti relativ i Marsejës vjen për shkak të rrjeteve të krijuara sociale, diferencave të vogla etnike dhe ekonomike mes qendrës së pasur të qytetit dhe periferisë, punës së zhvilluar nga komuniteti (punonjësit socialë, ndërmjetësit, shoqatat etj.). dhe marrëdhëniet më të mira mes policisë dhe popullsisë. 


Dhe arsyeja e fundit, por jo më pak e rëndësishme, ishte faktori që mungonte – islami. Sipas disa komentatorëve konservatorë amerikanë mund të krijohet përshtypja se Parisi është mbushur me grupe radikalësh islamikë. Për shembull, Daniel Pipes shkruan në New York Sun4 për “shembullin e parë të një kryengritjeje gjysmë të organizuar myslimane në Evropë” dhe për protestat e të rinjve myslimanë që filluan me 27 tetor në Francë me thirrjet “Allahu Akbar.”


Sigurisht që shumë nga autorët e dhunës së kohëve të fundit vijnë nga familje myslimane – siç ndodh edhe me viktimat e tyre. Por ata nuk kanë ndonjë program fetar, dhe çfarë është edhe më domethënëse, nuk kanë as program politik: shumica e tyre janë të rinj, shpesh të privuar nga shpresat për një të ardhme të mirë dhe punë të mirë. Shumë prej tyre kanë pasur përplasje me ligjin. Këta të rinj nuk dëgjojnë askënd: as prindërit, as punonjësit socialë, as yllin e futbollit Zinedin Zidan, dhe aq më pak autoritetet. 


Edhe organizata radikale myslimane Tablig, grup ndërkombëtar konvertimi i cili është aktiv në Francë, edhe grupe më të moderuara si Bashkimi i Organizatave Islamike Franceze e cila publikoi një deklaratë (fatwa)5 ku i dënonte protestat si jo-islamike, kanë zbuluar mungesën e pushtetit të tyre dhe mungesën e ndikimit mbi situatën. Të rinjtë nga qytetet kanë kaluar një periudhë mjaft stimuluese për ta dhe nuk do të ndalen për shkak të urdhërit të një imami apo rekrutuesi islamik i cili do që ata të vazhdojnë të jetojnë një jetë të mërzitshme dhe fetare. I vetmi rrezik islamik do të ishte burgosja e tyre ku ata mund të ndeshnin radikalizmin fetar. 


Ka pasur probleme me radikalizmin fetar në periferi dhe mes të rinjve të paprekur francezë me prejardhje myslimane, por ata nuk janë të lidhur me protestat dhe dhunën e nëntorit 2005. Të rinjtë që dogjën makinat nuk ishin ata, të cilëve u interesonte feja – as feja e mbushur me ideologji anti-franceze dhe perëndimore. Është për të ardhur keq që myslimanët francezë, të cilët si grup nuk kishin fare të bënin me protestat dhe të cilët sipas një raporti6 të kohëve të fundit ndjehen gjithmonë e më shumë si në shtëpinë e tyre në Francë, dhe janë gjithnjë e më optimistë për të ardhmen e Francës sesa grupet e tjera fetare7, mund të paguajnë çmimin që nuk u takon nga rritja e dyshimit nga ana e bashkëpatriotëve të tyre dhe komunitetit ndërkombëtar.
Fyelli i ballistit
Ishte mësues prej dia vitesh në atë fshat. Jepte mësimin e gjuhë-leximit  në ciklin e lartë të shkollës tetëvjeçare të fshatit. Fshati ishte vendosur në një kodrinë të bute e ishte rreth dy orë larg. Mësues Ismaili dhe shumë kolegë të tij duhej të bënin dy herë në ditë kur vinin e kur mbaronin mësimin. Shteti nuk përgjigjej për transportin e mësuesve e nga njëherë kur në rrugën e fshatit vinte ndonjë makinë me derra, me misër të korrur, me gurë, me sherebel, me dru të ngarkuara,  nga një pyll afër fshatit, për ta ishte një fat i lumtur që zgjaste shumë pak se, të nesërmen, bëhej po ai rit tokësor me këmbët e mësuesve.


Përballë këtyre vështirësive të panumërta, Ismaili kishte zgjedhur rrugën e poezisë. Kishte botuar edhe disa poezi në shtypin kombëtar që shokët i kishin pëlqyer. Ishin poezi për partizanët, për natyrën, për detin, për aksionet që në ato vite ishin të shumta…

Trishtimin e këtyre ditëve e ndante pak edhe me sytë ëndërrimtarë të fëmijëve që e donin shumë.  Edhe pse vitet shkonin, ai vazhdonte të ishte një ëndërrimtar gati i pandreqshëm. Mbase ishte “ilaçi” i kohës. Apo edhe sëmundja që mund t’ia bënte më të zezë jetën e tij që ende nuk i kishte dhënë në flokë thinjat e para…

Një javë më pare kishte botuar te gazeta “Mësuesi” poezinë “Fyelli në muze”. Në atë kohë gazeta “Mësuesi”  mbulonte edhe problemet e muzeve, edhe problemet e kulturës, prandaj edhe redaktorëve të gazetës mund t’i ketë pëlqyer kjo temë. Ishte një poezi me dy strofa ku flitej për një dëshmor me origjinë nga fshati. Kur ishte vrarë, familja ose të afërmit e tij i kishin dërguar fyellin në muze, në një vetrinë për ta parë fëmijët e shkollave e të gjithë të tjerët… Ishte një fabul e thjeshtë dhe e bukur. Ia kishte vënë emrin Laze. Kudo ku kishte shkuar Ismaili apo në ato që kishte lexuar, emri Laze i ishte dukur tipik shqiptar dhe e kishte ngacmuar për t’i vënë një emër të personazheve të tij poetikë.

… Atë ditë para se të fillonte mësimin, e takon korrieri i fshatit dhe e njofton se në orën 12 të drekës e kërkonin në zyrën e organizatës-bazë të partisë. Asnjë shkresë. Urdhëri, i padiskutueshëm në zbatimin e tij, i dhënë në gojën e korrierit, i kishte dhënë edhe atij para kohe përkëdheljen e një fitimtari në një betejë të pafilluar ende.


Në të gjitha orët e mësimit të asaj dite, sa herë që binte zilja për të filluar apo për të mbaruar, i dukej se dëgjonte një kambanë ndjellakeqe. Ç’kërkonin nga ai në këtë mbledhje? Ç’do t’i thoshin? Që në fjalët e korrierit ai parandjente diçka jo të mirë.


Porsa hyri në zyrë, mësues Ismailit i mbetën sytë tek një këmbë e thyer e tavolinës shumë të vjetër pa mbulesë që ishte kapur me një tel nga një dorë kaq e pakujdesshme. Të dukej se nga çasti në çast tavolina do të anohej e… do të thyhej. Përballë tij ishte Shefiti, kryetari i këshillit, Zani, sekretari i partisë dhe Zybejdeja, zëvendëssekretarja e partisë. Mbi tavolinë kishin hapur gazetën “Mësuesi” e pikërisht te faqja e katërt ku ishte faqja letrare me poezinë e tij. 


“Mbase e kishin thirrur për ta falenderuar për poezinë”, mendoi një çast.   Jo, jo asnjëherë nuk e kishin bërë një gjë të tillë… As kur kishte botuar në gazeta të tjera. Asnjëherë. Nga të tre vetëm sekretari i partisë kishte mbaruar shkollën e mesme natën, në një fshat tjetër aty pranë që shërbente edhe si qendër e koopertivës bujqësore. Zubejdeja e Shefiti kishin shkollën tetëvjeçare. Bile ata mburreshin se ishin nxënësit e shkollës së parë të fshatit të hapur në vititn 195.

- Ti ke botuar një poezi në këtë gazetë-,  iu drejtua së pari sekretar Zani.


- Po,- tha me ngadalë mësues Ismaili.


- A e njeh ti Lazen që ke shkruar këtu  e që na i paska rënë fyellit?- tha prapë Zani dhe ngriti gazetën në ajër si një copë letër të bërë gati për të ndezur zjarrin.


- Jo, nuk e njoh, - e vazhdoi përgjigjen mësuesi.


- A e di, more mësues i keq,- nisi kësaj radhe kryetar Shefit që po turfullonte se s’po i vinte radha për të folur,- a e di more se Lazja është ballisti më i keq i fshatit? Si mund të shkruash ti se ai ka patur një fyell e ka luftuar për popullin? Si? Ai ka qenë e mbetet armik i popullit kudo që ta fusë kokën.


Tavolina u godit njëherësh edhe nga Shefiti edhe nga Zani. Një lumë fjalësh nga më të zezat nisën të drejtoheshin nga mësuesi-poet që kishte mbaruar me nota të shkëlqyera Univerisitetin e Tiranës.


Mësuesi kishte dëgjuar diçka për këtë ballist e nuk e dinte emrin e tij të saktë. Në një nga klasat ku jepte mësim kishte edhe një nga fëmijët e tij që rrinte gjithmonë i veçuar nga të tjerët. 

- Po unë nuk  e kam patur fjalën për atë Laze …,- nisi të mbrohet thjesht mësuesi që dukej në ato çaste fajtori më i pafajshëm i botës.


Të gjitha çuditë ishin mbledhur aty që ai nuk po i shpjegonte dot. Të tre nuk e lexonin asnjehërë gazetën “Mësuesi”, në xhepat e tyre shikoje të nxjerrë nga lart me pamje nga koka e gazetës vetëm gazetën “Zëri i popullit “ që duhet ta bënin lexim të organizuar që në mëngjes pas fizkulturës. Kush ia kishte dhënë këtë gazetë? Ç’do të bënin me të? Asnjë nga ata nuk e kuptonte rolin përgjithësues të artit të shkruar, spontanitetin e zgjedhjes së emrave, emocionin që nuk kishte lidhje me emra konkretë 

Ata kishin në sy vetëm Laze ballistin me fyell e pa fyell, për familjen e të cilit që në mbrëmje përgatisnin frontin më të vështirë të punës në kooperativë që ai të merrte sa më pak ditë pune.  

Para tyre mësues Ismailit iu kujtua edhe një drejtor shkolle që kishte qenë edhe sekretar partie i një fshati. Kur i kishte kërkuar që të dërgonte nxënësit e tij në Pogradec, i kishte thënë:


- Po sikur të bjerë treni kur të kalojë te Ura e Bushtricës, kush do të mbajë përgjegjësi para partisë?


… Mbledhja vazhdoi rreth një orë. I erdhi radha edhe Zybejdesë që thoshte një për një fjalët e sekretar Zanit.

Të gjithë flisnin e mësuesi heshtte. Gazeta “Mësuesi” kalonte sa në një dorë në tjetrën.


- Dëgjo, more mësues i keq,- e nisi fjalë mbyllëse sekretari,- për këtë që ke bërë ty do të jepet paralajmërim për përjashtim nga puna. Do t’i shkruajmë edhe gazetës “Mësuesi “ për përgjegjësinë që kanë ata para partisë e që ti të mos botosh më. E dëgjon?


Kur doli nga ajo zyrë ku mund të hyje e të dilje vetëm duke kërrusur kokën, tek dera pa korrierin e fshatit. Po priste ndonjë lajmërim të ri?!… Do të kishte një fjalë të madhe që do t’ia thoshte jo vetën gruas së tij, por edhe të gjithë anëtarëve të partisë, para se t’ia thoshte sekretari.

Shokët kishin kohë që kishin ikur në shtëpi e rrugën dyorëshe duhet ta bënte vetëm. Jo, jo. Nuk ishte vetëm. Do të kishte në sy fytyrat e egërsuara të tre “gjykatësve” të poezisë së tij në atë gazetë të zhubrosur egërsisht, që ata e mbanin ende në tavolinën e lidhur me tel të kalbur. Sot ata kishin lexuar poezinë e parë , mbase edhe të fundit të jetës së tyre… NAmik Selmani

Plaku i mençur

Dikur në Bizbiq, një shtëpi e madhe, derë zemani, u kthye në depo ku grumbulloheshin lesh e lëkurë për ndërmarrjen e grumbullimeve të rrethit. 



Me halle, por edhe me bela ishte se kishte goxha mall në të e në buzë të përroit me një anë e në anën tjetër sokakun. Ishte më lehtë për t’u  vjedhur se sa për t’u ruajtur. Një roje, edhe pse ishte  i armatosur, prapëseprapë në çdo kohë, veçanërisht me mot të keq, ishte në rrezik. Zgjidhnin e përzgjidhnin roje, i nderronin njëri pas tjetrit e derman nuk gjendej, se gjatë kontrolleve të befasishme natën i zinin në gjumë.


-Luto, ty do të vëmë roje në magazinën e Bizbiqit, - i komunikuan  një ditë Luto Shelegut.


Të gjithë u habitën, por më shumë vetë ai. Ishte plak e pesë para njeri. Mendonte me vete, mos ishte  ndonjë rreng, të ishte i besuar?! Prapëseprapë i qetë nuk rrinte se një hije dyshimi e brente nga brenda. Të thoshte jo e dinte që e  “hante buba”, ndaj nuk e bëri  dysh. 

- Ju e dini,- iu përgjigj atyre të  drejtorisë. 

U tha, u bë. Në darkë, pa u errur mirë, mori bukën që e shoqja i kishte mbështjellë me shaminë e duarve, hodhi në krahë belçikun e u nis.


Ecte e me vete mendonte mos ia punonin si shokut paraardhës, Avdylit, që e  gjetën duke fjetur me këmbë, i morën pushkën dhe u larguan pa i bërë zë.


E lanë të birin e botës për turp e faqe të zezë, aq sa për gati dy javë me radhë nuk doli nga shtëpia se i vinte zor nga njerëzit.


Priti ca ditë Lutua e  mendja i punonte si do t’i “gostiste” ata të kontrollit se për gjumë as që mendohej se do t’i mbyllte ndonjëherë qepallat edhe sikur qeni qepën të hante.


Nga ana e përroit, duhej të niseshe, me bukë në trastë për t’u ngjitur se do të  zvarriteshe këmbadorazi  pa le sikur të të rrëshqiste këmba do të bëhej zallomahi. Më shumë  mundësi kishte hyrja nga muri i sokakut. Si për dreq edhe sot e kësaj dite janë në këmbë, kjo shtëpi e ky mur. Në mos besofshi shkoni shihni në vend. Përkrah murit të sokakut, për nën të, lartësia arrin deri tre-katër metra. Drejtëpërdrejt nuk hidhesh dot pa bërë zhurmë, nga porta kryesore jo e jo. E vetmja rrugë hyrje mbetej zbritja nga muri nëpër trungun e fikut gjethegjerë ku jo një, por edhe dhjetë burra strehoheshin e mbroheshin  nga kjo maskë  natyrore.


E ndrydhi dhe e shtrydhi me të katër anët trurin, i shkreti Luto, deri sa i dha karar se kjo ishte e vetmja  rrugë nëpër të cilën mund të hynin pa u  diktuar ata të kontrollit gjatë natës. 


Plaku mendjendrituri gjen ca dërrasa, i mbërthen me gozhdë e nga poshtë u ngul sërë-sërë mbi ndonja  dyqind copë dhjeçe. Bën kështu një sofër me gjemba “iriqi” siç e quajti kur e pyetën më pas. Priste e priste me mendje top se një natë prej netësh do të dukeshin mysafirët, se nuk  u rrihej pa bujtur e sidomos atij shpirt grymurit, që mendja i punonte veç për  të liga.


Një natë shëndreu, në errësirën pus, qiellin e çau një vetëtimë e më pas një sqotë dëbore ia nisi shtruar, ndërkohë që të ftohtit të hynte në palcë. Edhe miu nuk gjente vrimë të futej, pa le njeriu, i ziu njeri ç’e zuri dhe se hoqi!


Ay nga mesi i natës dëgjova një bum e po prisja kur një zë therës, një ulërimë, më bën t’i gëzohem gjahut që e prisja në shteg më se  një muaj natë për natë, pa vënë koqe gjumë në sy.


I pari, Fahriu, kryetari i grupit të kontrollit, u hodh nga muri, rrëshqiti nëpër trungun e fikut e u plandos mbi shtrojen e përgatitur për mik. Prapanica iu gozhdua e sa lëviste më thellë i nguleshin ato të uruara majucka. Barrmës së tij  Lutua nuk i përgjigjej e priste të zbrisnin të tjerët, por asnjë prej tyre nuk po e merrte guximin.


Iu afrua me fener në dorë e me belçikun mbushur, po ç’të shoh, i ziu nëndrejtor ishte bërë meit, trokë në bythë e gjak kullonte. 


- Kishte ngecur aq keq sa nuk mund t’ua rrëfej  dot,- tregonte Lutua. Sa për mysafirin e natës, për vite me radhë t’ia kujtoje, të merrte zët, largohej e shante  për shtatë topa. Nja dy javë ndenji me kura, me  frikë në zemër se mos infektohej, por mirë thotë një fjalë e urtë “nuk  bie rrufeja në hale”.


Fjala mori dhenë e më kontroll në Bizbiq nuk u duk kush, se nga frika e nga turpi vreshti nisi të ruhej për shumë kohë nga plaku i mençur.


Kanë kaluar vite,  shumë vite, e sa herë bie fjala, në mjedise familjare e publike, kujtohen njerëz dhe bëma. Midis tyre  me shumë  humor mbetet edhe ndodhia e plakut me kokën sa një dardhë por plot mend që i bëri të  vinin mend ata që mbaheshin se kishin një barrë mend. Ndaj ka mbetur fjala e urtë “kush mundohet t’i bëjë gropën tjetrit, bie vetë brenda”. 

Namik Gjoni
Beratasit kanë shënuar zhgënjimin e radhës duke u mundur nga Pogradeci me rezultatin 2:0 duke provuar se janë në një krizë totale

Tomori, vazhdon variantin në vendnumëro
Tomori këtë javë udhëtoi për në Pogradec me një ekip disi të rinuar pa patur ndonjë motiv për të rikthyer ndonjë vlerë që ka lënë rrugës në këto javë të fazës së dytë. Ashtu sin ë shumë takime të tjera në transfertë, futbollistët beratas vetëm sa kanë respektuar kalendarin, pasi në lojën e tyre mungojnë shumë elementë, madje skuadra është xhveshur plotësisht nga grinta e sedra sportive.  Sipas informacioneve të marra nga disa futbollistë që luajtën si titullarë në përballjen me liqenorët, mësohet se loja e skuadrës së Tomorit ka qënë mjaft apatike dhe pa asnjë fantazi që nga minuta e parë deri në ëprfundim. E nëse pogradecarët nuk kanë mundur të përsërisin pokerin e vlonjatëve dhe fierakëve, kjo për faktin që portiere i Tomorit dhe i ekipit kombëtar Shpresa Mario Bytyçi, si gjithmonë ka qënë në një formë të shkëlqyer. Beratasit u mundën me rezultatin 2:0 me nga një gol të pësuar për secilën pjesë loje dhe megjithse kanë patur disa raste nuk kanë qënë në gjëndje që të shënonin të paktën golin e nderit. Ajo bie në sy është fakti që në skuadrën e Tomorit edhe në këtë takim kanë munguar disa titullarë si kapiteni Dino, me të cilin nuk po kuptohet se çfarë po ndodh, lezhjani Lika i divorcuar prej javësh nga skuadra, “jabanxhinjtë” Dalipi dhe Lamnica, të cilët duket se kanë nisur pushimet ende pa përfunduar kampionati. Në këtë situatë Arbri i cili ka drejtuar skuadrën në këtë takim, për arsye se tekniku K. Mile ka munguar për probleme familjare, ka aktivizuar shumë lojtarë të rinj si Cufollari, Peshtanaku, Agalliu, Kuçi,  P. Arbri, Shinko etj.  të cilët sipas të dhënave janë prezantuar mjaft mirë pavarësisht humbjes. Ndihmëstraineri Theodhori Arbri është shprehur se djemtë e rinj u prezantuan mjaft mirë dhe se loja e tyre ishte e pëlqyeshme, për faktin që dhanë më të mirën e mundshme në një takim ku përballë kishin një skuadër që pretendon hyrjen në Ligën Superiore. “Në Pogradec skuadra dhë maksimumin dhe loja e saj kishte rritje krahasuar me takimet e fundit. Tashmë që na mungon motivi nuk ka arsye që të pretendojmë fitore, aq më shumë me skuadra që pretendojnë superligën, një ndër të cilët është dhe Pogradeci, i cili pas humbjes së Luftëtarit me Apolloninë, ka zgjuar oreksin për të marrë situatën në dorë. Kjo bëhet më evidente edhe për faktin që ndeshjen direkte me Luftëtarin Pogradeci e ka në shtëpi. Ne besoj se dhamë më të mirën dhe pavarësisht humbjes, gjej rastin të inkurajoj futbolistët e rinj për shpirtin egarës që treguan”, - thotë Arbri. Gjithsesi, pavarësisht humbjes së radhës, apo mbrojtjes që mundohen të bëjnë drejtuesit një gjë nuk mund të justifikohet: Tomori ka disa javë rresht që vetëm humbet dhe bën në vendnumëro duke bërë një figurë mjaft të keqe në komuniutetin sportiv.  Është tjetër gjë të mundesh nga një kundërshtar e tjetër gjë të dorëzohesh pa nisur takimi. Tomori në këto javët e fundit është dorëzuar totalisht në të gjitha aspektet dhe mbi të gjitha është një skuadër që ka një krizë psikologjike gati patologjike.

Rushan Dosti 

Urania

Grimca nga jeta sportive e akrobates

6-vjeçe ishte Urani Bega (Naska), nxënësja e shkollës  “22 Tetori”, kur mori pjesë për herë të parë në ekipin e akrobatëve “Tomori” me trajner Bardhyl Sheme (Vasjari).


Urania ka meritë në 2 vende nderi që zuri ekipi “Tomori” në kampionatet kombëtare të akrobacisë në vitin 1968, kampione dhe më 1970 nënkampione. Në ushtrimet individuale, zuri vendin e parë, ndërsa në ushtrimin çift me akrobatin Romeo Vrahoriti,  vendin e dytë.


Flamurtarja

Në manifestimet fizkulturore-sportive të nxënësve dhe në paradat që organizoheshin para tribunës, me rastin  e ditës së 1 Majit dhe ditës së pionierëve, Urania kishte të njëjtin rol, atë të flamurtares. Kjo vinte jo vetëm se  Urania ishte e shkathët dhe e zonja të qëndronte mbi motor, por edhe sepse kishte një konstrukt të mirë fizik.


Demostrime në rrugët e Përmetit

Sportdashësit përmetarë që ndoqën kampionatin e akrobacisë u kënaqën me nivelin e ekipit të “Tomorit”. Drejtuesit e jurisë për të kënaqur sportdashësit përmetarë, iu lutën akrobates  beratase  Uranisë, që t’i kënaqë sportdashësit  duke demostruar  numra akrobatike. Urania, ndonëse e lodhur, por e gëzuar nga suksesi në kampioant, gjatë gjithë  rrugës, nga këndi i lojërave e deri te turizmi demostronte   numra akrobatike, urë, flutur, salto, që përsëndeteshin nxehtësisht nga adhuruesit përmetarë që e shoqëronin.


Dhuratat kineze

Gjatë shfaqjes që dha trupa e akrobatëve në Tepelenë, ndoqi shfaqjen edhe një grup nga Kina. Ata u befasuan  me gjimnasten guximtare, e cila në lartësi 10 m ekzekutonte ushtrime pa mjete sigurie.


Mbas shfaqjes ata u ngjitën në skenë përshëndetën grupin e akrobatëve dhe u dhuruan një shportë me punime artistike nga Kina dhe një kartolinë kineze.


Bizzëëë!

Në Konispol sportdashësit nuk u “ngopën” me 20 minuta program nga akrobatët e Beratit dhe filluan pas shfaqjes të bërtasin bizzë! Bizzë! Akrobatët! 


Regjisori i shfaqjes Vangjel Myzeqari e trajneri  Bardhyl Vasjari e morën në konsideratë kërkesën dhe trupa doli në skenë dhe demostroi për spektatorët edhe 20 minuta të tjera. Në fund të shfaqjes u dhuruan çorape, shamira, portokalle, bluza.


Unaza e Uranisë


Në takimin kombëtar të estradave profesioniste që u bë në Sarandë, trupa e Beratit meritoi flamurin e takimit. Në këtë arritje ndikoi edhe  grupi i akrobatëve “Tomori”.


Ndër të tjera, grupi ndërtoi një tabllo me 5 akrobatë ku Urania pati një rol të vështirë. Rreth mesit të trupit të trajnerit Bardhyl, ajo formoi  me trupin e saj një rreth që e quajtën unazë. Dhe që atëherë mbeti tabloja “Unaza e Uranisë”.

Koleksioneri sportiv

Është rast i vetëm që Berati të ketë një koleksioner sportiv si Vangjel Buda nga lagjja “10 Korriku”. Ndoshta mund të jetë edhe ndonjë tjetër, por unë nuk e di.


E njoh Vangjelin vite më parë si sportist dhe koleksioner sportiv. Gati çdo ditë e gjej në bibliotekën “Vexhi Buharaja” duke mbajtur mbi tavolina   koleksione sportive e pranë tyre bllokun e shënimeve.


Për kureshtarët, përgjigjet e Vangjelit  të pyetjeve të mia, do t’i  bëjnë lexuesit që të njihet me jetën sportive të këtij koleksionisti.

Cili është fillimi juaj në sport?


Isha 6 vjeç kur shkova në stadiumin e ri “Tomori” në ditën e përurimit të tij më 1985. U rrëmbeva nga loja e fitorja e bukur e “Tomorit”, ndaj ekipit kombëtar 3-1.


Ky mendoj e besoj se ishte fillimi i rrugës sportive.Në shkollë dallohesha në vrapime dhe konkuroja në kampionatet e atletikës dhe të kroseve. Në vitin1993 zura vendin e dytë në maratonën e  Beratit. U bëra sportdashës i zjarrtë. Ndiqja me kënaqësi ndeshjet e “Tomorit”, të ekipit kombëtar dhe kampionateve botërore dhe evropiane.


Çfarë koleksioni?


Në moshën 14-vjeçare fillova të koleksionoj dy gazetat, “Sporti shqiptar” dhe “Sporti ekspres”. Pastaj fillova me revistat  “Futbolli” dhe me gazetën  “Futbolli”. Krahas këtyre gazetave dhe revistave sportive, kam grumbulluar edhe statistika të ndryshme sprotive (kombëtare e ndërkombëtare për futbollin).


Qëllimi i studimit tuaj


Kam dy qëllime, së pari të zgjeroj horizontin njohës të futbollit dhe të kontribuoj nëpërmjet botimeve sportive që kam objektiv për t’i realizuar në të ardhme si:

 -Yjet e futbollit botëror,

 -Yjet e futbollit shqiptar dhe të “Tomorit”,

 -Diktatorët e  futbollit Duçe e Hitler,

 -Të vazhdoj të shkruaj në gazetat sportive.

Çfarë dëshirë sportive keni?

Të punoj në një muze sporti, sigurisht më parë dua të theksoj, se një qytet i lashtë 2500 -vjeçar si Berati, duhet ta ketë pa tjetër një muze ku të ruajë dhe të pasqyrojë  ashtu si në çdo fushë edhe vlerat sportive.


Më pëlqen të punoj për çeljen e fotoekspozitave të ndryshme sportive.


Të botoj në median sportive shkrime problematike, të organizoj konkurse sportive etj.

Vlash Pambuku
